BOLWUN DJORRA'
DJUY'YUNAWUY NAMBA 1

WAIA-GORINBUYWU
YOLNUW MALA
Dhuwal nhe dhu yurrunyuny

nhama

Dhuwandja djorra’ nhanukur Bolwur, wukir-
riny nayi dhuwal bala yolyuw walalary Gorinlil
wapgalil, ga bulu bukmakkun yolpuw walalar
bawalamirrilila wanalil.

Ga nunhiliyiny gan Gorindja wananur
yolnu walal nhinan dhuwurr-yatjmirra, yakan
manymak. Bala payiny Bolyuny wukirrin
walalangun Garraywalanumirriwnha mala
balayin waénalil marypgikunala walalany
nhaltjan walal dhu ga nhina nhanpuwuy
yan Garraywu nunhiliyi dhuwurr-yatjmirriwal
yolnuwal walalangal malanur.

Dharrway  wiripuwurruy yolguy walal
lakaragal nhanukal Bolwal nunhi payi
gan dhulmu-marimirriyin nunhiliyi
Garraywalangumirriwal yolnpuwal walalaygal,
balanya nhakun gan manutji-diy' marrtjin
ga mala-wulkmaranhamin gan yolyu
walal, ga marramba’ rom gan marrtjin
punhiliyi, ga walalnydja gan nunhi yurru-
warryunaynuynydja yolypuy walal yakan
nhakun raypirri'yurrnydja yolpyunhany

walalany nunhiliyiny. Ga dhiyal pyunhi
marrma'yurnydja galimur 12-yurnydja ga
14-nurnydja payi ga Bolyu lakaram nunhi
mirithirra nurrugun gamurru' djama mala
nhanyu Dhuyu-Birrimbirrwun, ga nhaltjan dhu
ga nhakun Garraywalanumirriy mala milkum
marr-yjamathinyawuy bukmakyur djamanur
mala.

Ga dhiyay bala waluy limurr dhu ga npunhi
Garraywalanumirriy yolnpuy walal wana
rom-lakaram raypirri'yunmirr balanyayuryi
mala rompur, nhd mala nayi dhu ga
rom mala yatjkurr malp'thun dhuwalatjan
limurrungalaguwurr yolkurr.

1 Dhuwandja dhdwu narrakur Bolwun™ nunhi
narrany dhuwal Djesu-Christkuy djuy'yunawuy,
ga God-Wayarrwuy yarra dhuwal nhanukiyin-
guyy djarr'yunawuynydja, ga Djutjthanitjkun™
dhuwal wiripuny nunhi nayiny balanyayi bili
malthunamirryi yolyu.

2 Dhuwandja nunhi Godkalagumirriwnha
mala yolpu'-yulyuw nunhi Gorinlila® wiénalil.
Nayi muka yunhi Djesu-Christthu nhumalany
djarr'yurrnydja marr nhumany dhu pyunhi
nhannuwuynha yan vyolpuny walal, buku-
pal'yvun dhu ga nhanukalajawnha vyan
ydkuwnydja, bitjan nhakun dhiyal napurr,
ga nhuma dhiyaliyi, ga wiripuwurruy pyunhi
nhuma nuli ga lakaram nanya “Garray Djesu-
Christ,” bitjan.

* 1:1 Paul * 1:1 Sosthenes * 1:2 Corinth

3 Marr limurrungal God-Wanarryuny
Béapaynydja ga Garrayyuny Djesu-Christthuny
dhu gurrupanna nhumalany nhannuwuy nayi
punhi magutji-wuyunawuynydja ga burrmidiny
rom.

God-Wanarrwun manutji-wuyunawuy, nunhi
limurr mdrranal Djesu-Christkalanawurr

God's blessings that we have received in Christ

1 Corinthians 1.4-9

4 Ga Dbuku-gurrpandja narra 1qpuli ga
dhuwal bitjanna bili yan nhumalany God-
Waynarrnhany, nunhinuwuynydja nunhi payi
gurrupar nhumalay mel-wuyunamirr rom
nhanukalanawurr Djesu Christkalagawurr.
5 Ga nunhi nhuma wangany-manapanminany
Christkalnydja, nhumany nunhi mérranalnydja
dharrwan  mirithirra  nhanukununy, ga
bitjarryi bili nayi gan nhumalany nunhi
gunga'yurryi djawarrkthunarawnydja ga
dharananarawnydja yuwalkkunharawnha
yanan. 6 Bala punhi dhawuny
nhanukalanuwuynydja Christkalanawuynydja
malyp'thurrnydja nhokalnydja yuwalkthinan
yan, 7 mirr nheny dhu nunhi yakan baythi
nula walnamirriwnydja mundhurrwu,
balanyamirriynydja nunhi nayi dhu bonguy
limurrurn Garraynydja Djesu-Christtja marnutji-
gurrupanmirr. 8 Ga wiripuny pnayi nhuna
dhu nunhi payangu dalkuman, ga yan bili-
i-i ga dha-dhawar'yunamirriyy madarr nheny
dhu ga nunhi payanu darrtjalknha nhina
balanyamirriyyiny waluy punhi limurruy

dhu Garraynydja Djesu-Christtja gumurr-
roniyi. 9 Bala limurrnydja dhu ga nunhi God-
Waynarrnhan yan marr-yuwalkmirriyirrnydja,
yunhi nayin limurrunhany marraral
wangany manaparnydja nhanukala
Gathu'mirrinuwal nhanukalaguwal Djesu-
Christkala limurrungalanawala Garraywal.

Yolku dhika limurr dhu ga malthundja?

Whom should we follow?

1 Corinthians 1.10-17
10 Yo wadwa walal ga yapa walal, wanany

parra nhumalany ga dhuwal ydkukurrnydja
Garraywal Djesu-Christkal. Nhininy walal
gi wal]ganyx]urnha yan, wanganydhun
gamurruy', wanganydhun yan guyananharay,
yan walal marrtji bala yoranhamirrnydja
rrambanin yan bukmaknha, nula nhakuny
malaguw, marr nayi dhu ga yakan dhiyaliyi
mala-wulkmaranhamirrnydja rom norra
nhumalangal. 11 Bili Gilawiwalnydja™
gurrutumirriy mala parrakal lakaram pyunhi
nhumany nuli ga dhuwaliyi parrtjunmirra
yan. 12 Ga wiripuwurrnydja nhuma ga wana
lakaranhamirr bitjanmirra, “Narrany ga
malthun Bolwu” ga wiripuny ga warna, “Narrany
Yapulitjku,”* ga wiripu ga wana, “Narrany dhu
ga malthun Betaw.”

“Ga parrany ga malthun Djesu-Christku,”
bitjarra. 13 Nhédn punhi pnayiny Christtja
gulk-gulkmaranhawuynha? Bili nparra

* 111 chloe ™ 1112 Apollos

punhi nhumalanguny dhinganal dharpanur
malakmaranhawuynurnydja? Narrakal nhe
nunhi yakuy buku-luptja marranal? 14 Narrany
ga dhuwal buku-gurrpan God-Wayarrnha
punhi parrany baynu buku-lupmaranha
nula yolnhany walalany nhumalany, nany
mandanhawuynha yan Giritjpitinha® ga
Giyatjnha.® 15 Baynun yan balan dhu nula
yol wagnganydja yolnu lakaranhamirr pyunhi
payi parrakalnydja vyakuy buku-lupthurr.
16 Wapganymirr yan parrany nunhi buku-
lupmaranal Dhepanatjku® yan gurrutumirriny
mala. Ga baynun parra gi dhuwal pgula
buluny wiripununhany yolyuny guyani nunhi
parrakunguny buku-lupmaranhawuy. 17 Bili
payiny yunhi Djesu-Christthuny narrany yaka
djuy'yunna buku-lupmaranharawnydja. Nany
djuy'yurrnydja payi narrany punhi dhiwuw
yan lakaranharaw, ga lakaramany parra
nuli ga nunhi dhawuny yaka yolyuwalnydja

djambatjthuny guyaranhawuyyu,
nunhi dhu marrtji djaw'-djawyundja
ganydjarrnydja Christkalanuwuynydja

malakmaranhawuynydja dharpawuy.

Christnha dhuwal God-Wanarrwuny ganyd-
jarr ga djambatjtja-guyananhawuy

Christ is God's power and wisdom
1 Corinthians 1.18-31
18 Nunhiyiny nunhi dhadwu dharpapuy
malakmaranhawuynydja nunhiyiny

* 114 Crispus * 114 Gaius T 1:16 Stephanus

mayali'miriwnha nurikiwurruygalnydja
winya'yunawuywalnydja yolgu'-yulyuwal. Yurr
gurikiwurrunguny punhi yolnpuw walalay
punhi limurruny nayi puli ga walnpakumany
yan, punhiyiny  dhuwal  ganydjarrnha
nhannjun God-Waparrwun. 19 Nunhany pnunhi
dhuyunurnydja djorra'nyur God-Wanarrwuny ga
dhéaruk wanga bitjanna,

“Narrany dhu nunhi buwayakkuman
purikiwurrunguny  yolnpuw  walalary
guyayanhawuy,
nunhi walal nuli ga guyananhamirr
yanbi walal djambatjnha, ga
baduwaduyundhi yan narra dhu walalar
guyananhawuynydja
nunhi walal nuli ga guyananhamirr yanbi
walal marygimirra.”

20 Wanhan bili walal nunhiwurryiny
punhi  djambatjmirrnydja  yolyu  walal?
Wanhan walal be gadamanmirrnydja God-
Wanarrwalagawnydja dhawuw? Wanhan
walal nunhiny mala nunhi walal nuli ga dha-
purrkanhamirrnydja yan? Bili muka nayi gyunhi
God-Wanarryu milkuygalnydja punhi dhuwal
dhuwalaguwuynydja munatha'wuynydja
djambatj-guyananhawuy bdyngun bawa'mirra.
21 God-Wagnarrnydja nunhi djambatj warray
mirithirr, bala payi yan gumurr-dilkunala
marr dhu yunhi yolyuny walal yakan
nhannyu marngithirr walalaygiyingalnydja
walal djambatjthu guyananharay. Yurr
God-Wanarryuny nunhi djarr'yurrnydja

1:19 Isaiah 29.14

wanganynha vyan dhukarrnydja, nunhiyin
nunhi bawa'mirra dhdwu walyakunharawnydja
gurikiwurrunyguny, nunhi payi dhu nula yol
marr-yuwalkthirrnydja nhangu. 22 Djuw”™
malany djal npayanu-ganyim'thunamirriw
romgu, ga Guriktja®* mala djil nula nhaku
malanuw  gadamandhinyarawnha  romgu.
23 Yurr nanapurrnydja nuli ga dhuwal
dhdwu lakaram nhanukalajuwuynha Djesu-
Christkalanuwuynha nunhi panya walal
dhul'yurr dharpalil. Ga dharrwan nuli ga nunhi
Djuw malany yolnpu walal nyinyay'dhunna
dhiyakuny dhdwuw, ga walalangalnydja
dhuwali dhidwu Djan'tayilwalnydja® yolyuwal
walalaggal mayali'miriwnha. 24 Ga
nhumalanguny  purikiwurruyguny  nunhi
Djuw malawnydja ga Gurikkuny™ yolpuw
walalayy yunhi payi nhumalay God-Wanarr
wathurr yaku-lakaragnal djarr'yurr nhumalany,
dhuwandja dhidwu Djesu-Christkalanuwuynha
punhi nayi ganydjarrnha ga djambatjnha-
guyananhawuy nhanngun God-Wanarrwun.
25 Baydhi yanbi nayi nunha God-Wanarrnydja
bawa'mirr limurrungalnydja yolyuwalnydja
guyaganhawuynur, yurr nuriniyiny pyunhi
nhanukalnydja God-Wayarrwalnydja
bawa'mirriynydja guyananharay nuli ga
nunhi djulkmaraman limurrunguny djambatj
guyananhawuy mala. Ga limurrnydja
nuli ga npunhi guyapa yanbi nayi nunhi

* 1:22 Jews * 1:22 Greek T 1:23 Gentiles  1:24 Greek

ganydjarrmiriw, pyunhiny dhuwal nayiny be
bala barrku mirithirr, bulu warray ganydjarr,
djulkmaraman ga limurrunguny ganydjarr
mala.

26 Marrkapmirr walal lundu walal, guyapi
yan walal gi punhi nhdthinya nhuma gan
pdthil nhinan, yorrnha pnayi punhi God-
Waparryu djarr'yurrnydja nhumalany bili
walalnydja gan punhi dhuwalaguwuyyuny
yolypuy walal nhagal nhumalany, punhi
lurrkun' yan nhuma gan marngimirrnydja
nhinan ga ganydjarrmirrnydja mala, ga
gopmirrnydja mala. 27 Yurr nayiny nunhi
God-Wayarryuny djarr'yurrnydja nunhiyin
bawa'mirrinhan, mérr nayi dhu djambatjnhany
gora-gurrupanna. 28 Ga bdkiny nayi punhi
God-Wanarryuny nyamir'yunawuynhan
laypuynhan, baduwaduyunarawnydja yurikiny
punhi yolyguy walal nuli ga guyapa yanbi
punhiny mala nurrugun. 29 Ga bitjarryiny
payi nunhi God-Waparryu djdma, marr
payi dhu yakan yan bonguy pula yolnydja
yolnu gulu'-gulukthunmirr nanyapinya
payi punhalnydja  nhanukalnydja  God-
Wapnarrwalnydja dhunukuyur.

30 Yurr God-Waparryu nunhi nayipi nhu-
malanhany marrarnal, bala waggany-manapara
nhumalany nhanukala Djesu-Christkala, ga
payi nunhi Djesu-Christnha limurrunguny
djambatj-guyananhawuy beyurnydja  God-
Wapnarrwununy. Ga nhanukalanuwurra limurr
nunhi walnathinany ga rom-dhunupayinany ga
balanydjarratjarrayinany ga dharrpalyinany.

31 Ga nuli nhe nula yol yolyu djal gulu'-

gulukthunminyarawnydja, gatjuy  gulu'-
gulukthurrnydja gi Garraywalajuwuynha yan.
2

Dhdawu ga lakaram nhanukalanawuy nunhi
nayi Manutji-dhunupayanhawuy, nunhi walal
nanya dharpalil nal'maranal dhinganhamaranal

The message about the crucified Christ

1 Corinthians 2.1-5

1 Yo lundu walal narraku, nunhi parra
nathilnydja marrtjin nhumalangal, narrany gan
gunhi lakaranala yanan nhumalay dhawuny'
punhi Godkalanuwuynha yan punhi dhar-
rpalnydja ga yuwalktja nunhi gan rnorran
djulul'yurr. Yurr yaka narra gan nunhi yindiny
mala dhiruk badki ga nula gadamandhuny
romdhu punhi parra marrtjin dhdwuny nhu-
malar lakarayal nathilnydja. 2 Nany yuwalktja
parra nunhi liya-namanamayunminany narra
dhu nunhiyin bili yan nhumalany dhiwuny
lakaram panyapinyan yan Djesu-Christnhan
punhi payi dhinganal pyunhiliyi dharpanur
malakmaranhawuynur.

3 Nunhi parra nurruguny marrtjin nhu-
malangal, nunhiny nparra gan marrmarryurra
ga noy-wilwilyurra. 4 Ga gunhi narra dhawuny
gan lakarapgal nhumalan, yakan narra gan
nunhi lakaranal nhumalar narrakiyingalnydja
guyaganhawuyyu ga nula yindiynydja mala
dharukthu bdynun vyan. Nany nuriniyin

bili wagganydhun ganydjarryuny Dhuyu-

Birrimbirrwala yan. > Marr nhumany
dhu nuriniyiny ganydjarryu Dhuyu-
Birrimbirrwalnydja marr-yuwalkmirriyirra

bili yunhiyiny dhuwal yaka munatha'wuy
guyananhawuy djambatj-lakaranhamirr.

God-Wanarrwu djambatj guyananhawuy

God's wisdom

1 Corinthians 2.6-16

6 Yo parrapiny warray nuli ga punhi
djawarrkthun lakaram punhiyiny dhawuny
nunhi djambatj-guyananhawuynhany
nurikiwurrunguny punhi walalay gan bilin
birrimbirrnydja puthara dalthinan. Yurr
nunhiyiny djambatj-guyananhawuy  yaka
dhiyakuwuynydja wagawuy munatha'wuynydja
ga pula  yolkuny  dhuwalaguwuywuny
munatha'wuywuny ganydjarr-dilkurrumirriw,
punhi walal nuli ga buygawayirr nhina
dhiyal wapanur, nunhi walalanguny
guyananhawuy marrtji winya'-winyayunna
baynguthirra. 7 Yo dhuwandja nunhi djambatj-
guyaganhawuy nunhi nparrany nuli ga
nhumalar) lakaram nunhiny gal'nu God-
Wanarrwun  dharrpalnha  guyananhawuy,
punhi gan ygorran djulul'yurra bukmakkal yan
yolnu'-yulyuwalnydja dhiyal munatha'nurnydja
wéganur. Yurr pathil yan payi punhi God-
Waparrnydja liya-namanamayunminany
bala yan payi bdkumirriyanala limurrunhan
yolpunhan walalany, madarr limurrnha dhu
ga nunhi gungurrkuygurrnydja  nhina

nhanukalnydja djenarray'. 8 Walalnydja
punhi dhuwalaguwuynydja munatha'wuynydja
purru-warryunaynu mala yaka walal yunhi
marngi dhiyakuny nunhi nhanukalanawnydja
djambatjku guyananharaw. Bili yunhi balay
walal nhakun marypgimirrnydja, walalnydja
balay pyunhi yakan npanya dharpalilnydja
dhulyuna malakmaranhawuylilnydja, nunhi
nayi warray yuwalktja gal'gu Garray nurrunjuny
purukuny nunhi djenarra'mirriwnydja romgu.
9 Bili nunha pathilinugurnydja dhuyuyur
djorra'nur ga bitjanna lakaram gam,

“Yol pula nhanguny Waygarrwuny marygi

liyaw?
Ga yolthu nanya pyula yurrunangalyurnydja
nhégal,
yurrnha dhuwal wéigany munathany'
maly'thurr,

wananany panya gan nula nhakuny
malanguw djamaw?

Yurr limurrnydja ga dhuwal dharangan nunhi
nhaltjan payi yuli ga Djesu-Christthu
guyana.”

Yurr nunha ga pathilinuynydja djorray’
lakaram bitjan warray,

“Nha malany ga nunha God-Waparryuny
pathilmirriyam nayatham
nurikiwurrunguny yolyuw walalay gyunhi
walal nuli ga méarr-namathirr nhannu
mirithirr, punhiyiny dharrpalnha ga
latjun dhika mirithirra yunhi baynun

2:9 Isaiah 64.4

nula manutjiy nhdnha ga nula mulkurrlil
galkana.”

100 Yurr  limurrugpgala nayi nunhi
God-Warnarryuny milkuyalnydja war-
ranjulkuyalnydja bukmaknha yan nhéiny mala
punhi nuli ga porran dandjangura nhanukal
Wapnarrwala liyvagur nhanukalagyuwurra
nunhi Dhuyu-Birrimbirrwalanuwurra.
11 Limurrunguny dhuwal marngi dhuwanna
bili yan birrimbirrnha limurruy nhaku
malanuw bukmakku, ga balanyayi bili yan
nhannuny punhi God-Waparrwuny marngi
payipin yan Dhuyu-Birrimbirrnha. 12 Yurr
payiny nunhi God-Wanarryuny bilin gurrupar
limurrungalnydja  nhannuwuynydja  payi
Birrimbirrnha. Ga dhiyakiyin nhakun marrwu
limurrnydja puli ga punhi yakan biyakuny
guyani nhakun pgunhi dhuwalaguwuyyuny
munatha'wuyyuny, ga bitjandhi bili limurr dhu
ga nunhi dharanandhi yan nunhi nhd malany
manymak yayi gan God-Wayarryu gurrupar.

13 Ga bukmak mala dharuk nunhi limurr nuli
ga wagna nunhiyiny marngi-wurrupanawuy
nhanukury Dhuyu-Birrimbirrwuyr, yaka
yolnpuwury guyananhawuy. Ga dhiyayiyi bili
yan wanganydhu Birrimbirryu limurruny nuli
ga punhi gunga'yundja marngi-gurrupandja
marrtji nunhi nula nhakuny mala nunhi
walpamirriwnydja, méarr limurrnydja muka
dhu  marpgi-wurrupan  nunhan  nunhi
wiripuwurrnhan yolnu'-yulnyuny nunhi
walalnydja ga nunha bitjandhi bili nayathamdhi
nunhi walnamirriny yuwalknha. 14 Ga guli nhe

gi nunhi baynuny nayathul nunhiyi Dhuyu-
Birrimbirrnha, ga guyapany nhe nuli ga
nunhi yanbi nunhiyiny nunhi walnamirrnydja
mundhurr mala yanbi waliwalinun bawa'mirra,
bili nhe ga npunhi dhiyay warranulpuyyu yuli
bitjandhiyiny nhdma. 15 Ga nunhiwurrnha
bili yan yolnuny mala nunhi walalany nuli ga
Dhuyu-Birrimbirryun wana-gdma, walalnha
dhu ga nunhi mala-djarr'yundja gandany'
nula nhakuny malanuw bukmakkuny. Yurr
baynyun dhu nunhi gyula wiripunuynydja yolnyuy
walalanhany mala-djarr'yun. 16 Bili npunha
pathilinunurnydja Dhuyunur Djorrayjur ga
bitjanna lakaram
“Yol nyula marngi Garraywalagjuwnydja
guyaganhawuyyu?
Ga yolthu nanya dhu nula wanany, djama gurru-
pandja nula nhakuny malaguw djamaw?”
Yurr limurr warray nuli ga nunhi
dharagandja, nunhi nhaltjan nayi nuli ga Djesu-
Christthu guyana.

3

Dhuwandja ga lakaram God-Wanarrwun
djamamirriny walalany

Servants of God

1 Corinthians 3.1-23 _
1 Yo, wawa walal narraku. Nunhi narra

gan dhiyaliyiny nhumalaggalnydja nhinan,
ga yaka parra nhumalangal gan punhi
lakaranal yurununy nunhi djinawa'wuyyuny

2:16 Isaiah 40.13

nhakun dhédrukthu, nhakun parra nuli ga
bitjandhiyi nunhi wana purikiwurrugygala
punhi walalnydja ga nhinan dhagannha
purikimirra walyamirra birrimbirrmirr, bili
nhumany gan nunhi balanyamirriynydja nhinan
djamarrkuli' yan Djesu-Christkalnydja romnur,
munatha'wuyyu yan guyananhawuyyu. 2 Yo,
nhumany nunhi balanya nhakun yutjuwala
djamarrkuli' yan, bala narra nuli ganha ngunhi
gurrupanany nhumalany namun'kurrnha, bili
yakan nhuma gan nunhi Jukan yindimirrnydja
patha nhakun warrakan'tjia nanak, ga
badak yan nhuma ga dhuwal vyaka'yun
dialwuny pathaw. 3 Badak yan nhuma
dhuwal djamarrkuli’, bili yaka nhuma nuli
gl nunhi yuwalkkuyuny dharanul yunha ngunhi
djinawa'wuynydja God-Wanarrwuny dhawu, ga
madrrar nhuma nyuli gi bayyu, bili nhuma nuli ga
punhi nhinany munatha'wuyyu yan romdhuny.
Nhinany nhuma nuli ga dhuwal manutji-
diy'yunminyangura ga nparrtjunminyanura
bitjanna bili yan. Dhuwaliyiny nunhi
munatha'wuynha rom, ga nunhi nhuma nuli
ga nhina bitjandhiny, yunhiyiny nhakun nhuma
badak yan dhuwalanuwuy munatha'wuy yolju
walal, baynu nhanukalagumirr mala.

4 Wiripuny nhuma nuli ga punhi
lakaranhamirr bitjanmirra, “Narrany dhuwal
yolpu Bolwu™ yan,” ga nhuma wiripuwurr nuli
ga wana bitjan, “Narrany dhuwal Yapulitjku™
yolpu,” bitjan. Yo, yunhi nhuma nuli ga

* 3:4 paul ¥ 34 Apollos

parrtjunmirrnydja bitjanmirryiny, ga wanany
nhuma yuli ga dhuwali bitjan yan bili nhakun
punhi munatha'wuynha yolyu walal. > Yol
dhuwal payi Yapulitjtja yolnu? Ga yol dhuwal
parrany Bolnydja yolyu?  Linyuny dhuwal
djdmamirr yan manda nhannu muka God-
Waygarrwu. Linyuny nuli ga djidma nunhi
nhd malany nayi gan gurrupar linyalangal,
marr nhumany dhu maéarr-yuwalkthirra
nhannuny Garraywuny. 6 Yo, nathilnydja
parra gan nunhi lakaranal dhdwuny' nhumalary,
nhakun narra gan nunhiyiny ldmu-nhirrpara
manutjin nathan payapnulila nhumalapgal.
Ga payiny Yapulitjtja yolnu balanya yan bili
nhakun lupmaranhamirra pnayi nurikiyin
dukitjkun, bili payi puli ga nhumalany
marngikuman lakaraman, méirr nhumany
dhu nuthanna Garraywalnydja romnur. Yurr
God-Wanarr yan dhuwal nayipi yan warngany
walna-gurrupanamirrnydja nurikiyiny
pathaw rumbalwuny puthanmaranharaw.
7 Yo, limurrnydja dhu ga punhi yakan
wokthun pgurikiwurrunguny yolyuw walalar
punhi ldmu-nhirrpanamirriwnydja mala ga
lupmaranhamirriwnydja walalar). Limurrnydja
dhu ga wokthundja nhannuwuynha vyan
God-Wanarrwun, bili nayipi yan wangany
punhi walya-gurrupanamirrnydja nyurikiyiny
pathawnydja nuthanaraw. 8  Nunhiyi
djama lamu-nhirrpanamirr ga gapu-
gurrupanamirrnydja balanya bili waynganynur
yan rrambayi, God-Warnarrwuy yan
djdma-gurrupanawuy warnga'-warnganygu,

bala nayi dhu marrtji God-Wanarryuny
punhalnydja nhdgun bawalawamirriwunun
yan yolnpuwununy walalanguy djamapuynydja,
bala payi dhu gurrupula wanga'-waynganygu
yan yapara'-bakmaranuny nunhinuwuynydja
djdimapuynydja mala, nunhi nhaltjarr walal
gan djima. 9 Yo, linyuny dhuwal Yapulitjtja
yan linyu ga dhuwal djdmamirr manda nhannu
muka God-Wanarrwu, ga nhumany dhuwali
balanya nhakun God-Waparrwun munathan'
wéiga borumgun nuthanmaranharaw. Ga
balanyayi bili nhumany dhuwali balanya
nhakun punhi bunbun dhul'yunawuynha
God-Waparrwunun. 10 Ga mirithin yan payi
parraku nyunhi God-Wanarrnydja mel-wuyurr,
bala yan nayi npnarrany marranala, bala
marrtjin marygikuygala parrany mirithinan
yan gadamangunal nunhi nhaltjan parra
dhu bunbu dhul'yun. Ga parrapi muka
punhi  lukuny rulwagdhurr gurikiyiny
balawny'tja, ga wiripunuynydja yolgyuy bunbu-
nal'maranhamirriy nuli marrtji dhul'yunna
punhiwiliyin nyunhi yarra luku-nhirrpar. Yurr,
limurrnydja nunhi djamamirriynydja mala
God-Wanarrwal bunbu-dhul'yunamirriynydja
mala wagnga'-wanganydhu yan, dhul'yundja
marrtji limurr dhu, djamany bala namathaman
ga yuwalkkuman gunhiwiliyiny lukulil.
11 Yo, pgunhiwiliyi bili yan wanganylil
lukulilnydja nhuma dhu marrtji dhul'yundja
bala, Djesu-Christkala yan nhanukiyingala,
punhiwili bili yan nunhi 7payipi God-
Waparryu  bilin  lukuny  rulwaypdhurra;

badynun dhu nunhi nula yolthuny yolgyuy
rulwandhun buluny ngunhiwiliyiny lukulil God-
Wagnarrwalangawnydja bunbuw. 12 Yo, npunhi
pali nuli Garraywalagumirriy yolnpuy walal
djdma bawalamirrnydja pnula nh& malany,
punhiyiny pali ga nhakun pal'maraman
dhul'yunna marrtji nunhiwiliyin lukulila.
Wiripuwurruynydja 1pnali puli ga djama
nhanukiyingal yan God-Wanarrwal vyan
guyayanharaynydja ga ganydjarryuny,
nunhiyiny buwayakthinyamiriwnha ga
dhawar'yunamiriwnha nhd malany, balanyan
nunhiyiny nhakun nunhi bulay mel-widi'mirra
ga djilban. Ga wiripuny pali nuli ga djama
litjalangiyingala nali  guyananharay ga
ganydjarryu, ga punhiyiny nhakun npali ga
dhul'yun balanya nhakun mulmun ga dharpan
ga nula nhin mala nunhi dhu buwayakthin.
13 Yurr yalalany dhu nunhiyi nunhalnydja
yolnpuynydja walal bukmakthun nhéagun
nhathinya punhi djidmapuy limurrunguy
wagnga'-wanganyguy. Bili balanyamirriynydja
dhu nunhi Djesu-Christkalnydja waluy, God-
Waynarryuny dhu marrtji nunhi birrka'yurra
limurrungunyuny djdmapuynydja mala, nhérin
dhu gurthaynha. 14 Yurr gunhin gundan mala
yakany dhu nhdri punhin djeparran' latjun'
dhikan rarralan, norran dhu ga yan nunhin bili,
baynun nayi dhu nhéari buwayakthi nuripiyiny
punhi gurthaynydja. Bala pnayi dhu God-
Waparryuny gurrupula buku-rojanmaranun
latjun' mirithirra pyurikiyiny yolyuw nunhi
payi gan djama nhanukiyingal God-Wanarrwal

yan guyananharay ga ganydjarryu. 15 Ga
nuli balay dhu nunhi dharpany ga mulmuny
mala nhiri  warrpam'thurra nuriniyin
gurthaynha; bukmaknha dhu marrtji yunhi
dhawar'yurra limurrupgununy yolpuwununy
guyananhawuy ga ganydjarrpuy, yunhiyiny dhu
yan warrpam'thurra buwayakthi. Ga npuriniyiny
dhu yolyuy punhi nhanpyu dhu djamany bili
nhakun nhéarin, baynun ynayi dhu gunhi buku-
rojanmaranhawuynydja marrarn; bukmaknha
dhu nunhi nhériny, winya'yurra yan. Yurr
yolnpuny dhu payipiny walna warray gi nhini
yurr wanaran, dhdparry'nha nula nhamiriwnha.

16 Nhd nhe dhuwal? Dhuna yolyuny?
Yaka yan nhe yuwalktja marngi? . punhi
nhunu dhuwali rumbalnydja dhuyun bunbu
nhannyuwuynha God-Wanarrwun? Yo, yuwalk
dhuwaliyi yulyuny, bili God-Wanarrwuny
Dhuyu-Birrimbirrnydja dhuwalin nhinan
ga nhokala pnayanupurnydja. 17 Ga puli
nhe dhu ga nunhi baduwaduyun dhuwaliyi
punhi  God-Waygarrwu  dharrpal bunbuy,
ga payiny dhu punhi God-Wanarryuny
buwayakkuman nhunanhany. Bili nhumany
dhuwali nhangjuwuynha yan God- -Wanarrwun
dharrpalnha bunbu. 18 Yaka nhe ydnayiny lay-
laymaranhamirr! Nuli nhe ga guyaganhamirr
yanbi nheny djambatjnha dhiyay punhi
pula nhally malanuy munatha'wuywuny,
nheny pathil dhu nyily'maranhamirr bitjan
nhakun yunhi lay-bawa'mirr vyolnyu, ga
yorrnha nhakun nhe dhu nunhi yuwalktja
djambatjthirr. 19 Ga gurikiyin nunhi gaimurruw'

payiny qyuli ga punhi God-Waparryuny
lakaram dhuwalaguwuynhany nunhi
munatha'wuynhany djambatj-guyananhawuy
nhépiniy'nha. Ga bitjandhiyin payi ga yunhi
dhuyunurnydja djorrayur lakaram gam', God-
Waparryuny puli gunhi lirrafjun gungam, bala
payi nuli yan djaw'yunna nha mala djambatjtja-
guyananhawuy, nunhi nuli ga lay-yarr'narr
marrtji nhanukalagaw djambatjku romgu.
20 Ga bitjan nayi ga nunha wiripuny dhuyunur
djorranur dhdruk wana gam', “Nayiny nyunha
Garraynydja marngi nurikiwurrunguny
nunhi gadamanmirriwnydja yolnpuw walalary
guyananhawuywu ga  dhukarrwu, bili
punhiyiny mala nhaninin'nha.” 2122 Bilin
dadawyurra walal gulu'-gulukthunanurnydja
nula yolkalnydja yolnpuwal walalaggal nurru-
warryunaynuwalnydja walalangal nunhi walal
guli marrtji nhd mala djdma. Walalnydja
nunhi Bolnydja™ ga Yapulitjtia® ga Betany™
bukmak muka yan nhumany dhuwal walalaygal
purrukyur balanya bili yan nhakun walal.
Marr-yuwalk yan dhuwandja, bili nhd mala
punhi bukmak punhiyiny nhunun. Ga
dhuwal wiripuny wdanga munatha' ga walna
ga dhigganhamirr rom, ga dhiyay bala, ga
yalalanumirriy nhupguwuyyi yan warrpam'
23 Ga nheny dhuwal Christkuy, ga nayiny nunhi
Christtja God-Wagnarrwunun.

4

* 3:2122 Paul * 3:21-22 Apollos . 3:21-22 Peter

Djama walalan Djuy'yunawuywu mala

The work of the Apostles

1 Corinthians 4.1-21

1 Nhumany dhu ga nunhi bitjanna
guyaga panapurrunhany punhi nhakun
panapurrnydja dhuwal djamamirr mala
yan nhanpu Djesu-Christku. Ga djamany
napurruy) dhuwal punhi napurr dhu ga
lakaraman yanan dhawatmaraman nunhi
God-Wayarrwuny dharrpalnydja rom malany.
2 Bili npanapurruy nunhi nurrununy djama
napurr dhu malthunaynyu yan nhannun God-
Warnarrwu. 3 Baydhi nunhi nhuma dhu nhakun
parranhany mala-djarr'yun ga nula galkan
balany néarra'lilnydja. Yurr yuwalktja narrany
gi dhuwal yakan parranhawuynhany narra
mala-djarr'yunmirr. 4 Bili narrany dhuwal
rom-dhunupa yan yolgu, yurr yuwalktja
narra dhuwal yaka marngi nunhi nhaltjan
nayi ga God-Waparryu guyana parrany. Bili
nayipin yan nunhi wanganynha parrakuny
mala-djarr'yunamirr Garraynha. > Nhumany
dhu ga nunhi yakan mala-djarr'yun pula
bawalamirrinhany yolnuny walalany, ga bay
payi dhu Garray buni. Bili gyayin dhu yunhi
Garrayyun milkununy nunhi nhd ga pyorra
punha djulul'yun buku-munha'nur, ga nha ga
norra bukmakkal nayagupur. Bala beyuryiny
payiny dhu nunhi God-Waparryuny buku-
ronanmaranun wanga'-wanganygu yan nha
limurr gan djama.

6 Marrkapmirr walal lundu walal linyuny
dhuwal narrany ga Yapulitjthuny® gan
marngi-gurrupar nhumalany marr nhumany
dhu marrgithirra linyalangalanuwurra
purikiyin dhdrukku djungunygun punhi ga
bitjan wana gam', “Romguny gi malthurra.”
Walal  buku-djulpimirr  gulyurra walal
balanyanuryiny lakaranhaminyanur nunhi
yanbi narrany dhuwal manymak mirithirr
Yapulitjkalnydja,” dhuwaliny nhakun nhuma
nuli ga nyunhi mala-djarr'yunmirra nhumapin
bitjanmirryiny. 7 Nhaltjan nhuma nyuli ga
dhuwal guyaganhamirr nhumalanhawuynhany,
yanbi nhumany nula yolnha yolyu nunhi
payi marngin mirithirra. Ga nuli nayi
dhuwali mundhurrnydja mala nhumalarn bilin
gurrupanawuynha ga nhakun nhumany nuli
ga wokthunmirr? 8 Wanhan nhuma payanuny
manygarrayinya? Nhan bili nhuma dhuwal
lukunydja'mirra? Bilin barpuru nhumany
dhuwal bunygawayirra muka? ... ga napurrnydja
dhuwal laypuynha mala. Ye-e-e-e wanha balay
nhuma dhuwal yuwalknha yan bungawayi,
marr napurrnydja dhu bitjandhi bili yan
bungawayirr rrambayin limurr.

9 Bitjan parrany nuli ga dhuwal guyana, be
mak bdy napurrunhany payi dhuwal nunhi
Djuy'yunawuynhany mala nhirrpar yunha bala
dhudilil, balanya nhakun yolpyu walal yunhi
walal nuli ga galkunna yan dhiyganharawnha,
madrr dhu ga nunhi bukmakthuny yolnuy walal

* a6 Apollos * 46 Apollos

napurruny nhidmany bala ga gitkitthunmirra
napurrufguny. 10 Bili nhakun napurrnydja
dhuwal nunhi Garraywalagumirrnydja mala
balanyan nhakun bawa'mirra mala. Ga nhu-
malanhan nayi nunhi Djesu-Christthuny djam-
batjkunalnydja. Napurrunguny walal nuli ga
nunhi yparamurryirra ga bulu napurr dhuwal
ganydjarrmiriwnha mala balanya. Yurr nhu-
many dhuwal ganydjarr dilkurr mala, ga marr-
pal'yvun wala nuli ga nhumalafgguny. 11 Ga
dhiyan bala nhakun waluy napurrnydja nuli
ga dhuwal marrtji djannarrnha nathamiriwnha
ga gapumiriwnha. Ga wiripuny napurr nuli
ga dhuwal girri'miriwnha nhina, nunhin bili
warnganynha yan napurr nuli ga girriny' gama
barrpbarrnynha yan. Dhuwal napurr wagamiriw
mala, ga yaka yan napurruny walal nuli gi
yunhi manymakkununy nhiygu. 12 Dhuwal na-
purr nuli ga yindi mirithirr djadmany gondhuny
napurrungiyingal, ga nunhi napurruny walal
nuli yolyuynydja walal parrtjundja, ga na-
purrnydja njuli walalayguny buku-rojanmaram
manymaknha yan dhéaruktja. Ga yunhi napurr
nuli ga nayanu-midikirrnydja nhina napurrny-
dja nuli ga yunhi nhinany pnayanuny dhar-
radan yan. 13 Ga pgunhi napurruny nuli npula
yolthu nyamir'yundja, napurrnydja nyuli buku-
ronanmaramany yawuluy'nha dharukthuny,
nayanu-wuyunamirriynha. Beqyur bili-i-i ga
dhiyanun bala dhuwanna, napurrunhany walal
guli ga nunhi bitjanna guyananha nhakun
napurrnydja pnula nhin nhéginin'nha mala,
nhakun dhukunnha dhuwalaguwuynha mu-

natha'wuynha.

14 Yaka parra ga dhuwal wukirri nhumalary,
madarr nhuma dhu gorany, yan yarra ga djalthirr
parra dhu gupga'yun nhumalany bitjan yan
bili nhakun bdpa'mirrinuy ga pandi'mirrinuy
nuli ga gunga'yun walalanguwuy walal
djamarrkuliny' mala. 15> Mak nhumalary dhuwal
dharrwa mirithirr marngikunhamirrnydja mala
punhi walal nhumalany gan marygikunal
Djesu-Christkalanawuy. Yurr pyarrapi warray
punhi nhumalay yuwalktja bdpathin, pyunhi
parra gan nhumalary dhdwun lakaranal Djesu-
Christkalanawuynha. 16 Ga nhumalanguny
parra dhuwal djal nhuma dhu bitjanna nhakun
parran. 17 Dhiyakiyin gdgmurruw' parra nunhi
Dimithinhany™ djuy'yurr nhumalangal. Nayiny
dhuwali balanya nhakun gathu'mirrinun
parraku. Ga marr-namathirrnydja narra ga
nhannu mirithirr yan. Dhuwali yayi mirithirr
manymak djadmamirr Garraywu. Nayin dhu
nunhi Dimithiynha lakaramany nhumalanguny
punhi nhaltjan parra nuli ga malthun nhannu
Djesu-Christku, ga nhaltjan narra nuli ga
djdmamirriyam nunhiyi dhdwu malany
nhanukalanawuy Djesu-Christkalagawuy, yunhi
parra yuli marrtji marngikumany bukmaknur
yan wdananurnydja malagur nunhi wanha ga
Garraywalanumirr mala nhina.

18 Wiripuwurruynydja nhuma ga dhuwaliyi
guyanga yanbi parra dhu yakan marrtji
dhipaliyiny nhumalagngal, bala nhakun nhuma

* 417 Timothy

nuli ga dhuwali wokthunmirra nhumalanguwuy
nhuma. 19Yurr nuli nayi dhu nunhi Garraynydja
parraku djalthi marrtjinyaraw dhipaliyiny,
parrany dhu nunhi marrtjin yan nhumalaggal.
Bala parra dhu malnp'maranun nhumalangal
dhuwaliwurrunhany yolyuny walalany punhi
walal nguli ga wokthunmirr, nhathinya walalar
ganydjarr. 20 Bili nhannuny dhuwal God-
Wapnarrwuny rom, yaka yan dharrwa dhéaruk
malany, yany nhannuny punhi ganydjarrmirr
warray. 21 Nunhi narra dhu buniny nhumalar.
Nhaku nhuma djidlnydja nyunhi yarra nhumalay
dhu buniny dhiyaliyiny? Manymak njunhi narra
dhu marrtjiny nhumalangal biyakuny nhakun
punhi gumurr-ddl bungawa, wo gurrum'thu
nayanuynydja marr-namathinyaray?

S

Marramba' rom Garraywalanpumirriwal

Immorality in the Church
1 Corinthians 5.1-13

1Ndmany nparra nhumalangalagawuy dhuwal
dhédwuny yatjkurra mirithirra bay. Ga yuwalk
yan nhuma ga dhuwal nhinany yatjkurrkuman
yan, djulkmaraman nhuma ga nyunhi mulkurun-
hany Djan'tayinhany yolyuny walalany, nunhi
walal dhunamirra Garraywu. Wiripuny yjuli ga
dhuwal dirramuy miyalkkum dharrathirnhan
pandi'mirrinuny. 2 Bala nhuma nuli ga dhuwal
marr-widi'yunna dapthundja, wokthunmirra,
nunhi yanbi nhuma nuli gi balanyapuyyiny



1 GORINLIL DHAWU (CORINTHIANS) 5:3-4xxv1 GORINLIL DHAWU (CORINTHIANS) 5:7

rombuy yuwalktja nanak-midikin nhini, ga bal-
anyaranhany yolpuny dirramuny nhuma nuli
nay'yay'thurra dhawatmaranun.

3-4 Ga baydhi narra ga dhuwal nhina barrkuny
nhumalangal rumbalnydja, yurr payanuny
parraku nhumalangal dhiyaliyi. Ga bilin
parra barpuru dhuwal mala-djarr'yurryunan,
nunhiyiny dirramuny yakukurrnydja
limurrungalawurr Garraywalanawurr
Djesuwalanawurr, nunhinuwuynydja
yatjkurruwuynydja djamapuy nhakun yparrany
barpuru dhiyaliyin nhumalaygala. Ga
punhi nhuma nuli lun'maranhamirrnydja
ga nhanpuny nuli ganydjarr Garraywu
Djesuwnydja dhiyaliyin nhumalangala, ga
parraku birrimbirrnydja yuli yunhi nunhiliyin.
> Nhumany dhu ypunhi dhayunanna dhuwaliyi
nunhi dirramunhany balan yunhi nyurruyuwala
yatjkurruwal birrimbirrwal, mdrr nhannyu dhu
rumbalnydja buwayakthirra, ga birrimbirrnydja
nhannyu dhu nunhi walnathirra nuripiyiny
waluy nunhi nayi dhu Garray ropiyin.

6 Bilin gi lanydjatmaranhamirrnydja! Bili
muka nhe marngi nunhi nuli lurrkun'thuny
dambakunhawuyyu nuthanmaramany
yindikuman yan birrn'maraman nathanhany
dambanhany. 7 Gatjuy biyakun djalkthurra
nunhiyiny pathilipuny mala dambakunhawuy,
bala nheny dhu nunhi bitjanna nhakun
manymaknha yan natha dédmba, ga balanyayin
nheny punhi yuwalktja. Limurrunguny

nunhi Liy-djulkmaranhamirr Bimbi* nayipin
yan Djesu-Christnha, nunhi payi walna-

gurrupanmin limurruy. 8 Go limurr
buku-luy'thunna bala marr-yifygathirra
nurikiny nunhi limurrungalagawnydja
Lay-djulkmaranhamirriw  Bimbiw, yakan

puriniyiny  pathilinpuynydja  burrpuyny'tja
nayanuy, pany qurigin  yayanuynydja
darrtjalkkunhawuyyun ga yuwalkthun.
9 Nunhiliyiny nunhi wiripunjurnydja djorra'gur
parra nhumalay wukirri, ga wayany narra ga
punhi bitjanna; nhumany dhu ga npunhi yakan
mala-manapan dhuwurr-yatjmirriwalnydja
yolyuwal walalaggal. 1011 Yurr yaka parra
gan qgunhi lakarangal wiripuwurrunhany
yolnuny walalany dhuwalagjuwuynhany npunhi
munatha'wuynhany mala. Bili nheny balay
punhi marrtjin nula wanhawala winya'yurra
yolpumiriwlila wégalil nunhi ga baynun nula
nhd mala yatjkurr rom mala wirwiryun.
12 Yaka nhe dhu nhina ga luka nula nhéa
mala-manapan walalangal. Ga nhakun
dhu punhi narrany mala-djarr'yun punha
wiripunhany yolguny. Limurrnydja yathil dhu
ga nunhi mala-djarr'yundja dhiyal yan banydji
Garraywalanumirriny yolyuny walalany.
13 God-Waparryun dhu nunhi nayipin mala-
djarr'yurr limurruny bukmaknhany. Bili nunha
ga dhuyunurnydja djorrayur dhdruk wana
bitjanna, @ “Djuy'yurra dhuwaliwurrunhany
yolpunhany mala nhumalanguwuy, nunhi walal
nuli ga djdma yatjkurr yan.”

%
5:7 Passover Lamb

6

Rom-lakaram ga Garraywalanumirriw nhalt-
jan dhu ga mala-djarr'yunmirr nunhal ndarra'nur

Guidelines of how to judge Christians in court

1 Corinthians 6.1-11

1 Nuli payi dhu ga ynula yolthu wanganydhu
yolnuy nula nhd mari nayatham warnganygu
nula Garraywalanpumirriw yolyuw, ga yolkala
nhe nuli nunhi gdmany mariny nhuyuwuy nhe
punha dhuwurr-yatjmirriwala yolyuwalnydja
walalangal mala-djarr'yunarawnydja? ... wo
Godkalanumirriwal yan yolypuwal walalay?
2 Yaka yan nhe dhuwal marpginy, nunhi
dhu dhuwal Godkalanumirriy muka yolnuy
walal mala-djarr'yurr dhuwalanuwuynhany
munatha'wuynhany yolnuny walalany.
Ga nuli nhakun nheny dhu yunhi mala-
djarr'yurr dhuwal punhi munatha'wuynhany
yolpuny walalany, nhdmirr balay nheny
nhunjuwuynydja nhe mari nyumukuniny'tja
dhawar'marar ginan nhepin yan.

3 Yaka yan nhe dhuwal marnginy nunhi
limurr dhu biyakiyi bili yan mala-djarr'yurr
punha nunhi God-Wanarrwuny dhdwu-
ganhamirriny yolyuny walalany? Ga nuli
balay dhu nunhi biyakiyiny nhakun malr'thurr,
limurrnydja balay gi pyunhi biyakiyi bili
muka mala-djarr'yurr nhd& mala mariny
walu-nupul vyan. 4 Nhakun nheny puli
ga nunhi mari mala gadma balany nunha
wiripujuwalnydja yolgpuwal nunhi payi
barrku mirithirr Garraywalanumirriwal

yolyuwal walalangal? > Dhuwandja narra dhu
wanany gora-gurrupanna nhumalany? Gatjuy
nathil walal nhumapi mala-djarr'yunmirr
ga dhunupayanhamirr. Ga wanha balay gi
dhiyali nhumalangal malagur nula wagngany
yolnpu nhini nunhi nayi gadaman payi dhu
wana raypirri'yun, ga buluyi buku-manapan
nhumalany. 6 Nhakun nheny nuli pnunhi
wanganydhuny gdma nunha wiripujunhany
Garraywalangumirriny mala-djarr'yunaraw bal-
anya Garraywalanumiriwwalnydja yolguwal?
7 Ga nuli payi dhu nunhi wanganydhu
yolpuy marilil galkan romgurr wanganynha
yolnpuny, nhumany nuli nunhi bukmakthun
badatjtjundja. Ga manymaktja nhumalar
nhuma dhu dhayunanmirra balanyarawyin
yan romguny mananinyarawnha ga bawa'-
gurrupanminyarawnha. 8 Ga nhumapiny
nuli ga nunhi bawa'-gurrupanmirryi
nhumalanhawuynhany nhuma, ga wiripuny
nhuma nuli ga dhuwal bawa'-gurrupan
nunha Garraywalanumirrinhan yolnuny
wiwa'mirrinunhan limurruy. 910 Muka
yaka yan nhuma dhuwal marypginy nunhi
dhu dhuwal dhuwurr-yatjmirriynydja
mala baynun dhu maéarray npunhi dhawu'-
nhirrpanawuynydja nula nhéa malany
manymaktja God-Wanarrwalnydja romnur?
Bilin baduwaduyunmirrnydja nhunapinya
nhe? Baynun dhu nunhi nula yol yolnyu nunhi
nayi nuli ga lakaranhamirr rommiriw, nha
mak pnayi nuli ga buku-nal'yun wiripunjuw
gonbuywu  wanarrwu, ga  marramba'-

dilkurrnydja mala, ga nuli nayi yuli ga
melyu-bukuy nhidma, wo pyunhi walal yuli
ga marranhamirr dirramuny dirramun
yan manda ga miyalktja miyalknha yan
manda, wo wanana-dumurrnydja ga manarna-
dumurrnydja ga nanitji'-lukanhamirrnydja, wo
nula yolnydja yolyu nunhi ypayi dhu ga dha-
dalthirr yan wo bawa'-gurrupanamirrnydja,
dhiyanuwurruynydja dhu nunhi baynun
bongun marran nula nhd malany manymak
God-Wanarrwalnydja romnur. 11 Balanyayin
nhumany mala nunhi pdathilnydja, yurrnha
punhi  God-Wapnarrwalnydja  Birrimbirryu
rurrwuyurr nhunanhany darrtjalkkuyal yakuy
Djesu-Christkalnydja, bala ganarn'maranala
nhanjuwuynha vyan djamawnydja God-
Waygarrwun yan.

Rumbalnydja nhe dhuwali bunbu
Godkalanawnha Dhuyu-Birrimbirrwu

Your body is the temple for the Holy Spirit

1 Corinthians 6.12-20

12 Yo. Ga wiripuny pnayi nuli Garray-
walagumirr yolyu wana bitjanna, “Nuli narra
dhu gula nhakuny djalthirr djamaw, nyunhiyiny
manymak parraku, narra dhu djaman bala
yan, bili narra ga dhuwal nhina gatkatmiriw.”
Yo, yuwalk dhuwaliyiny, yurr yakan nunhi
bukmaktja nhunju manymak. Narrany balay
gi dhuwal djdma yan nunhi nhaku yarraku
ga yayanu djalthirr, yurr yakan dhu yunhi
narrakiyingalnydja djadlyu malany yparranhany
ga buluny garrpin.

13 Wiripuny nuli yolypu wana bitjan, “God-
Wapnarryu muka dhuwal djdma rumbalnydja
nathawnydja lukanharaw, ga nathany dhuwal
nhakun rumbalwun dalkunharaw.” Ga narrany
nhugu dhu lakaram bitjanna gam', “Yalalany
dhu payi God-Waparryuny dhuwaliyiny
mandany  buwayakkupjun  marrma'kunun
yan.” Yaka nayi nunhi God-Wagnarryu djama
dhuwali rumbal pathawnydja yan maranhu-
gurrupanminyaraw, ga vyaka nayi nhuna
dhuwali rumbal djama marrambawny'tja
yan. Rumbalnydja nhe dhuwali nhangjuwuy
yan dhulyugu Garraywu, mdarr nayi dhu
ga nhokal garri rumbalgur. Ga payipi yan
Garrayyu nhuna dhu gurrupandja bukmak
pula nhany mala namakurrnydja dhiyakiyiny
rumbalwuny nhokalanaw. 14 Bili God-
Waparryuny bongun limurruny walnakunun
benurnydja nunhi dhinganhanurnydja
nuriniyi bili yan wanganydhu ganydjarryuny
nhanukiyingal nayi, nguriniyi ganydjarryu nunhi
payi walpakunal limurrur Garraynha Djesuny-
Christnha.

15 Yaka muka yan nhuma dhuwal marnginy
muka? Dhuwaliyiny nhe dhuwal rumbalnydja
nhangjuwuy yan Djesu-Christku. Nha nhunu
punhi dhunupa balanyarawyiny djamaw
punhi nhe dhu dhuwaliyi rumbalnha
nhujuwuy nhe dhi-manapan pnunhawal
marramba'mirrwalnydja yolguwal? Yakan
dhuwaliyiny yamakurr. Nha nhuma dhuwal,
dhupamirr yolnuny walal? 16 Yaka yan
nhe dhuwal marypginy muka?  Nunhi nhe

nuli marramany marramba'mirrinhany
yolnuny, nunhiyiny nhuma, nhe ga punhiyi
marramba'mirr yolyu, bilin wanganynha yan
rumbalnydja. Bili punha dhuyunurnydja
djorranur ga waypa bitjanna gam', “Nunhi
dhu vyolnpu manda madarranhamirrnydja,
wangany-manapanmirrnydja  dirramu  ga
miyalk, yunhiyiny manda nhakun wanganynha
yan rumbalnydja.” 17 Ga nuli nayi dhu
yolnpu warngany-manapan Garraywalnydja,
mandany dhu nunhiyiny wagnganynha yan
birrimbirr, nayi nunhiyi yolnu ga Garray.
18 Yaka gi djdima marrambany', yanan
biyakun ganarrthula nunhiyiny yatjkurrnydja
rom. Bili bukmak nunhi warranulpuynydja
yatjkurr mala nunhiyiny papanur warray,
yurr marrambany' nunhi rom yéatjkurra yan,
bili dhiyaniyiny nuli nunhi marrambayny'tja
ga rumbalnhan midikuman. 19 Nha nhe
dhuwal yolyuny, dhuna? Yaka nhe dhuwal
marnginy muka? Rumbalnydja nhunyu dhuwali
dharrpal, nhanpyuwuy yan bunbuny Dhuyu-
Birrimbirrwun, nurikiyin Dhuyu-Birrimbirrwu
punhi nayi God-Waparryu gurrupar balanya
nhakun mundhurrnha nhugu. Ga yakan nhe
dhuwaliyi gdnany nhujuwuynydja nhe rumbal.

20 Bilin nayi nhuna nunhi God-Wanarryuny
walpakupnala, nhakun payi dhawatmaranala
nhuna madrrarala beyurnydja nunhi
dhinganhamirrinurnydja romyur, yurinin bili
yan gulan-wandinyaraynydja nhanukiyingala
payi, nunhiyiny nayi maéarrapalnydja nhuna
nhanukiyingallilyanalnha nayi nuriniyin

yindiynha yan romdhuny. Yo, ga yolyuny nhe
dhuwal nhanjuwuynha yan God-Wanarrwun,
bala nheny dhu ga nunhi djamany dhiyapiyiny
rumbalyuny nhokiyingal nhe, nanyanhan gi yan
God-Wagnarrnhan mirr-namathanuny, nhangun
wokthunarawnydja yan ga bilin!

7

Midarranhaminyawuy gamurru'

Questions about marriage

1 Corinthians 7.1-16
1 Manymak dhuwandja narra nhumalarg

dhu lakaraman buku-bakmaraman nurikiyin
punhi nhuma pathil parraku djuy'yun
djorra’ dhé-birrka'yun ga nparrany punhi
marranhaminyawuynha rom. Yo manymak
gunhi nayi dhu ga gula dirramu nhina ganany
miyalkmiriwnydja. 2 Yurr dhiyaguny bala
guli ga dhuwal dharrwaynha vyolyuynydja
walal marrambany' djama  dhiyaliyiny.
Ga manymaktja dhuwal nhdmirr balay
nhumany dhu mérranhamirra yan, nhe
miyalk ga nhe dirramu. 3 Nunhi nuli miyalk
ga dirramu bili nhakun marranhamirra
nunhiyiny manda wanganynha yan; nayi
dhu dirramu gurrupanmirr nanyapinya pnayi
rumbal miyalkku nhanukalanaw payi, ga
payi dhu miyalk gurrupanmirr nanyapinya
payi rumbal dirramuw nhanukalangaw, marr
manda dhu ga nhinany nunhiliyin bili yan
mdarr-mukthunna ga marr-dharanganmirra.
4 Bili nunhiyiny miyalktja rumbal yakan

nhangjuwuynydja payi, punhiyiny payi
rumbalnydja  dhuway'mirripuwnha  muka
nhanukalanaw. Ga balanyayi bili yan dirramuny
rumbal, yaka payi yunhi nhannuwuynydja,
pany miyalkkun nhanukalagaw nayi pyunhi
rumbalnydja. Ga yakan manda dhu ga
punhi rumbalwuny mandagguwuy manda
bungawakunhamirr, nany yanan manda dhu
ga pyunhi dhayupanmirra. > Yaka manda
puyulkthinyamirrnydja nhumalanguwuy
nhuma. Wiripuny manda yan wananhamirr
barrkuwatjku norranharaw, méairr nhuma
dhu ga barrkuwatj guyana ga bukumirriyam
Garraywal. Ga yan nula gurriri nhuma
dhu barrkuwatjthirrnydja, ga buluyi nhakun
wangany-manapanmirr manda yorri, yaka
wiyin-marranuny manda nhini barrkuwatjtja;
payi nuli bdynha nhuna guwal-nirr'maran
mokuyyun gandarrgurnydja, bili nhepiny
marrtjin nunhi yaka goli-nhirrpanmin. 6 Yaka
parra gi dhuwal rommirriyauny nhumalary,
pany yan narra ga lakaram guyananharaw
yan nhumalan. 7 Ga gatjpu'yurrnydja narra
gan dhuwal punhi nhumany balay dhuwal
bitjanan nhakun narran lunin yan, yurr barrku-
barrkuwatj limurrury dhuwal mundhurrnydja
mala God-Wanarrwuruny.

8 Yo. Dhuwandja nhumalangun luni'-
luniwnha, ga buku-gurthapuywun walalay
parra dhu lakaram. Manymak yunhi nhuma
dhu ga ganany nhina nhakun dhuwal parra.
9 Ga nuli nhe dhu ga yakany nhunapinya nhe
goli-nhirrpanmirr, gatjuynha bala wadpalila

wapmaranhamirr, manymak njunhi nhunu nhe
dhu méirramany, mirr nhuygu dhu ga nayanuny
yakan buluny par'naryun.

10 Dhuwandja nhumalaggun parra ga
dhéruk-gurrupanmirr wagamirriwnha yolnuw
walalan, yaka dhuwal parrakiyingununy
guyanganhawuy, nany benur Garraywur); Yakan
payi dhu nunhi miyalkthu ganarrthamany
nhannuwuy  payi dhuway'mirrinunhany;
11 ga nuli nayi bilin nhakun ganarrthanala,
manymaktja nhangu payi dhu ga ganan yan
nhina, ga puli baynuny, nayiny dhu balayi
dhuway mirrinuwal nhanukalaguwal ropyiyirr;
ga nayiny dhu dirramuynydja yakan nurrkam
punhiyiny miyalknhany nhanguwuy nayi,
nunhiny nayi ga romnha bakmaram.

12 Dhuwandja ga parrapin wapa yakan
Garraynydja walalaygun wiripuwurruggun
yolnuw walalayy miyalkku ga dirramuw
nunhi walal yaka Garraywalagumirr
mala. Ga nuli npayi miyalk nhugu
yakany  Garraywalangumirr, ga djalthirr
payi ga payi dhu ga nhina yan nhokal,
nheny Garraywalanumirriynydja dirramuy
yaka nanya pyurrkuy ga rom bakmarap.
13 Ga nuli nhe Garraywalagumirrnydja
miyalk ga nhina dirramuwal nunhi payi
yakany Garraywalanumirr, ga  djalthirr
payi ga nunhi dirramu payi dhu ga
nhina yan nhokal, nheny vyakan panya
Garraywalanumirriynydja =~ miyalkthu  rom-
nurrkury. 14 Bili nayiny nunhiny Garray-
walagumirrnydja dhuway'mirrinu bilin nhakun

dharrapalyinan nurigiyin romdhu nunhi
payi ga nhina waynganynurnha miyalkkala
nhanukalanuwal Garraywalapjumirriwala. Ga
payi nunhi Garraywalanumiriw miyalk bilin
dharrpalyinan puriniyin romdhu nunhi nayi
ga nhina wanganyngur dhuway'mirrinuwala
nhanukalanuwal Garraywalapumirriwala. Ga
nuli balan dhuwaliyi yakany yuwalk, walalnydja
balay nunhi  djamarrkuliny’ nhumalarg
wakinnun mala. Yurr yuwalktja walal nunhi
nhanukalnydja God-Wanarrwalnydja goymirra
mala ga dharrpalnha.

15 Yurr nuli npayi dhu nunhi nuripiyi
yolnuy, nunhi nayi yakany Garraywalapjumirr,
ganarrthamany nhannuwuy payi Garray-
walagumirrinhany yolnyuny, punhiyiny payi
rom manymak, bili balanyanuryiny romnur
payiny dhu punhi Garraywalapumirriynydja
yolyuy miyalkthu ga dirramuy djaman bala
yan ga mukthunna, bili yaka npayi pyunhi
God-Warnarryuny nhumalany marranha
bunhaminyarawnydja, pany nhinany nhuma
dhu ga nunhi mdgayanura yan romrnurnydja.
16 Bili nhen dhu mak nunhi Garray-
walagumirriynha miyalkthu walnpakumany
nunha dhuway'mirrinunhany nhunuwuy nhe
Garraywalanumiriwnhany, ga bitjandhi bili
nhe mak dhu nunhi Garraywalanumirriynydja
dirramuy walpakumdhi yan nhunuwuy nhe
miyalknha yunhi nayi yaka Garraywalanumirr,
bili yaka nhe marygi nhd nhumalary dhu yunhi
maly'thurr.

Biyak  bili gi  dhdruk-mdrrap  God-
Wanarrnhany nhakun nayi nhuna ydku-
lakaranal mdarranal

Live as God called you

1 Corinthians 7.17-24

17 Dhuwandja gay'yi rom punhi parrapin
nuli ga Bolyun® marnpgi-gurrupan Garray-
walagumirrinhan mala. Nhumany dhu ga nunhi
bitjanna bili yan nhinany nunhi nhaltjarr payi
nhumalany Garrayyu namanamayurr. 18 Ga
nuli payi darrtjalkkunhawuyyuny dirramuy
bilin nhakun rirrakaynydja marranala God-
Wanarrnhany, ga yakan nayi dhu pyunhi
baduwaduyun nunhiyi mimbuny. Ga nuli payi
nunhi gadakuynydja yan yolyuy nakul rirrakay
God-Warnarrnha, ga yakan nayi dhu npula guyana
darrtjalkkunhaminyarawnydja. 19 Ga baydhi
nunhi nayi yolpu darrtjalkkunhawuy, nha
mak pnayi gadaku yan, yurr mirithirrnydja
nunhi npurruguny gamurru' 7payi dhu
ga God-Waparrwun dhéruktja mérram.
20 Nhumany yanbi dhu ga nunhi nhinany
bitjan yan bili nhakun nhe panya nathil
rirrakay pédkul. 21 Nhd muka nhe gan ynunhi
pathilnydja nhinan dapmaranhawuy yolnyu,
ga yurrnha payi nunhi God-Waparryuny
nhuna maéarraygal? Yurr bdydhin nunhiyiny,
gatjuynha galparrarrayurra walal yulnuny.
Ga nuli nhe ga nhina balanydjarratjarrany
gatjuy biyakiyin bili yan gi nhininy. 22 Ga
nunhiyiny nunhi dapmaranhawuynydja

* 7:17 Paul

yolnpu nunhi npnanya Garrayyu marrayal
punhiyiny nayi yolpu balanydjarratjarran
nhanjuwuynha yan Garraywun yolgu, ga
nunhi nayi balanydjarratjarrany yolnyu nyunhiny
payi dapmaranhawuynha yolnyu Christ-kun.
23 Djesu-Christkala nunhi manguy' mundhurryu-
wurrupar nhunanhany, mdarr nheny dhu ga
nunhi yakan buluny nhina dapmaranhawuy
wiripuwurrungununy yolguwuy. 24 Yo, wawa
ga yapa walal narraku, nhumany dhu ga yunhi
punhiliyin bili yan nhinany God-Wanarrwala
yan romnurnydja, yunhi wanhanur nayi nhuna
God-Warnarryu marranal.

Dhuwandja ga lakaram nhaltjan dhu ga luni
ga buku-gurthapuy mala nhina

Instructions for how unmarried and widows

should live
1 Corinthians 7.25-40

25 Yaka narra marngi nhaltjarr nayi Garrayyu
lakaragal nhumalanggalaguwuynydja 1nunhi

nhuma wirrwu-wirrwul luni'-luni mala. Yurr
dhuwandja narra dhu lakaramany nunhi

nhaltjan narra ga guyana, ga nhumany dhu
narrakun yan marr- yuwalkmlrrlylrrnydja bili
payiny gan Garrayyuny gunga'yurr yarranhany
nhanukiyingal nayi mel-wuyunaray.

26 Dhuwandja walu limurr ga marrtji
gumurr dalkurra romgurr. Ga pyarrany
ga guyapa, manymaktja nhuma dhu ga
dhiyaliyin bili yan nhina. 27 Ga yunhi
nhuma wagamirrnydja mala, nhininy walal

gi biyakiyin bili yan. Ga nuli nhuma luni'-
luniny, yakan waépalil wapmaranhamirr.
28 Yaka payi dhuwal djarrpiny', puli
nhuma dhu marranhamirrnydja, baydhi
punhi nhe gan luniny nhinan pathilnydja.
Yurr gunhiwurrnydja punhi walal dhu
marranhamirrnydja, walalnydja dhu ga
nunhi maln'maram marr gumurr-dal
yalalanumirriynydja, ga narrany ga yaka
djalthirr nhumalay nhuma dhu ga payanu-
midikirr nhina.

29 Marrkapmirr lundu walal parraku,
yuwalktja narra ga dhuwal lakaramany npunhi
payiny dhu Garraynydja galkin bunan, baydhi
punhi nhe wagamirr nhd mak nhe luni. 30 Ga
balanyayi bili, nuli nhe ga npathi wo gitkitthun,
wo yuli nhe ga girri' nhd malany wunuli'yun,
wo yan nhe ga nurruwuykthirr nhina, 31 yaka
payi dhuwaliyiny yuwalktja gadmurru', yunhi
nhd malany manymak nhe ga buku-mangum,
ga djadlmirriyirr nhe nuli ga nhaku malaguw
dhiyakuwuywu munatha'wuywu. Nany dhiyak
warray limurr yuwalktja marngi, punhi
dhuwal munathany' wadna marrtji winya'yunna
baynuthirra.

32 Ga djalnydja narra nhumalarn) dhuwal, méarr
nhumany dhu ga yakan warwuyun. Nayiny nuli
ga nunhi luniny dirramu warwuyun nayi dhu
ga marr-yamatham Garraynhan yan. 33 Ga
payiny nuli ga nunhi wangamirrnydja dirramu
warwuyun pnayi dhu ga djama, marr payi
dhu ga marr-namatham nunha miyalknha
nhannuwuy nayi, 34 bala nayi dhu ga nunhi

payanuny gombunhamirra. Ga payiny yuli ga
punhi luniny miyalk ga wirrkulnydja miyalk
nhinhamirr nanyapinya nayi, ga djama nayi
dhu ga nhannuwuynha yan Garraywun, bili
payi ga djalthirr nayi dhu gidnan'maranhamirr
panyapinya nayi rumbal ga birrimbirr. Yurr
payiny nunhi wagamirrnydja miyalk djal
nayi dhu ga payapnu-bakthun munatha'wuyyu
yan qnula nhaliy malaguy, bili nayi ga
djalthirr nayi dhu ga djal-namatham pyunha
dhuway'mirrinuny nhanguwuy. 35 Yan narra ga
dhuwal bitjandja wana guyga'yun nhumalany,
yakayi gi nhumalan gumurr-dilkununy, nany
djdlnydja pnarra dhuwal nhuma dhu ga
manymakkum yan nhina, ga marr-yamathirr
dhu ga Garraywun yan.

36 Ga nuli nhuma miyalk ga dirramu dhawu'-
nhirrpanmin marranhaminyarawnydja, ga
buluyi nhakun nhuma guyanan nhuma dhu
yakan marranhamirr, bili nhe ga nunhi
dirramuny nhanhamirr nunhi nhe dhugngarra-
yindimirra, yurr payaynuny nhupu nuli ga
punhi gatjpu'yun yan nhe dhu méarram yan
nunhiyi miyalknha. Gatjuynha mérranun
yan nanya, nuli nhe dhuwurrmirrnydja. Ga
nunhiyiny nhe ga yaka nhakun dhuwurr-
yatjkurrnydja rom djama. 37 Ga nuli nayi
dirramu yakan gi noy-napu'yurr mirranharaw,
bilin payi raypirri'yunminan nanyapinya, ga
manymakthi yan nhannu punhiny payi dhu
yakany marram miyalknha. 38 Ga nunhiny
dirramu wanamirrnydja nhinany nayi ga
punhi bilin manymakkuman, yurr buluny

gal'nyu mirithirrnydja manymak yurikin yolyuw
luniwnha.

39 Wépamirrnydja miyalk dhu ga nhina
dhuway'mirrinuwala yan, ga bdy npayi
dhu dhingam, ga yurrnha ©payi dhu
wiripunhany  dirramuny mérram, bay
payi dhu gatkatmiriwnha ga nhina, yurr
marramany pnayi dhu dirramunhany punhi
payi Garraywun malthunamirr. 40 Dhuwal mak
parra ga bitjandhiny wana, bili mak pyarra
ga dhuwal Godkalayuwnha Birrimbirrwuny
dhérukkuny malthun, ... nhangyuny nurukuny
miyalkkuny gananuwnydja nhinanharaw galna-
djulpithinyarawnydja.

8

Nathapuy rom mundhurr-wurrupanawuy
gonbuywu wanarrwu mala

The question about food offered to idols
1 Corinthians 8.1-13

I Nunhi nhuma néathil wukirri djorra’ narraku
pdn'thun ga manapan, nathapuy rom, yunhi
walal nuli ga mundhurr-gurrupan gonbuywu
djdmapuywu warnarrwu malanuw.

Yo, manymak warray limurr ga dhuwal buk-
makthu yan margngithinyawuynydja nayatham
ga wiripuny limurr puli pal'maranhamirra,
yurr yuli limurr dhu punhi payanguy marr-
namathinyaraynydja wana, nunhiny nali dhu
gunga'yunna warna punha wiripuwurrunhan
yolnpuny. 2 Bili yuwalktja punhiwurrnydja
yolpu walal nunhi walal yuli ga guyananhamirr

yanbi walal marygin warrpam'nha, walalnydja
punhi nunhiwurryiny yuwalktja dhupamirra
yan. 3Yurr nunhin nayi yolnjuny, nunhi nayi nuli
ga marr-namathirr nhannuwuynha yan God-
Warnarrwun, nayiny God-Wanarrnydja nurikin
bili yan yolpuw marygi.

4Baydhi nunhi walal nuli ga natha mundhurr-
wurrupan gonbuywu djamapuywu wanarrwu
malanguw, yurr limurrnydja marngi pyunhi
nunhiyiny mala gonbuynydja wanarr mala
baynu warray gi pir'yurr dhiyalnydja mu-
nathayurnydja wagaygur. Bili wangany yan
dhuwal nayipi God-Wanarrnydja. 5 Dharrwan
punhi nula nhany mala nunha garrwarnydja dji-
warr'gurnydja nunhi walal nuli ga wanarrkum
ga garraykum, yurr yuwalktja walal yunhi
yaka warray garray mala ga wanarr mala.
6 Bili wangany yan dhuwal limurrunguny God-
Wapyarr nunhi nayi Badpa'mirrigu limurrur, ga
djdmany nayi nunhi bukmak yan nhd malany,
ga nhinany limurr ga dhuwal nhanjuwuynha
yan, ga Djesu-Christ dhuwal nayipi yan limur-
rupguny Garray, yunhi bukmak nha malany
nayi djama ga nhanukalanuwurra limurr nunhi
walnpany marranal.

7 Baypu yan nunhi bukmaktja marngi
dhiyakiyiny malaguw. Bili yuwalktja
punhi dharrwan gan yolnpuny walal marr-
yuwalkmirriyinany, nunhi dhuwaliyiny
gonbuynydja wanarr mala walpamirra. Ga
punhi walal nuli nathany luka mundhurr-
gurrupanawunydja nurikiyiny nunhi
gonpbuywuny wagarrwu mala, ga nayanuny

walalar) nunhi yalygin mirithirra, bili walal puli
ga nunhi mirr-wambuman nurikiyiny nathaw
lukanharaw yariny'kuny. 8 Yurr nurininy yunhi
pathaynydja malaguy puli limurruny yaka
warray galkikuyy God-Wagnarrwalnydja. Béaydhi
punhi limurr dhu nunhiyi natha yariny'tja luka,
wo limurr dhu yaka luka, nunhiny rrambani
yan warrpam’'.

9 Ga nunhiwurrnydja yolpu walal nunhi
walal nayanu-yalngimirrnydja, yaka walalany
payanu-midikumulnydja nurininy romdhuny
nhokiyingal nhe, bili nhuguny punhi
dhunupa warray nurikiyi nathaw lukanharaw
yariny'kuny. 10 Ga nuli balay nayi dhu punhi
nuriniyi  yolnuy nayanu-yalngiy nhdmany
nhuna nhe dhu ga luka pnatha yariny'tja
nunhiliyiny nunhi buku-gal'yunamirriurnydja
bunbunur nurikiyi nunhi gonbuywu wanarrwu
malanuw, bili nhakun nheny nunhi marygi, ga
nhaltjanna dhu nunhi nayanu-yalyginhany
yolpuny gunga'yun muka, mdarr payiny
dhu lukayi I]unhiyiny natha vyéariny'tja?
11 Bala nuriniyiny nhokal guyananhawuyyuny
baduwaduyurra nunhiyin nayanu-yalpginhan
yolr]uny nunhi nhanyu muka nunhi wiripuny
payi Djesu-Christtja dhinganal. 12 Ga nunhi nhe
puli bitjandhiyiny dhuwurr-yatjtja djama ga
payanu-wutthun nunha Garraywalanumirriny
yolnpuny nunhi yayi nayanu-yalygi, punhiny
nhe yuli ga nayanu-midikumandja nanyanhan
Djesu-Christnhan. 13 Ga nuli parra dhu
punhi payanu-wutthun pula wanganynha
Garraywalanumirriny yolnuny, nuriniyi romdhu

nunhi nha narra dhu luka, narrany dhu yakan
yan luka nunhiyiny patha, marr nayiny dhu
nunhi wiripuny yolnu Garraywalaumirr yakan
galkirri dhuwurr-yéatjlilnydja romlil.

9

Djuy'yunawuywu djima malany ga nhaltjan
limurr dhu ga nhdma walalany namatham

Rights and duties of an Apostle

1 Corinthians 9.1-23

1 Muka yaka narra dhuwal
djuy'yunawuynydja? Ga wiripuny yanbi
parra nhumalany nuli ga ldy-nhdma nula
yolnha mala, npula nhaku malanuw. Baynu
warray! Bili gyarrany nhédnal warray nanya
Djesunhany nunhi Garraynhany limurrur
narrakiyingalnydja manutjiy ~punhi nayi
bunan yarraku, bala nayi narrany djuy'yurra
nhumalangalnha parra dhu ga dhdwun
lakaram nhumalan nhanukalanuwuynha, mérr
nhumany dhu maéarr-yuwalkthirra nhanju ga
dhuwanna nhakun nhuma. 2 Ga nhumalangala
payi punhi narranhany djuy'yurr.  Baydhi
punhi ga nula wiripuwurruynydja yolgu'-
yulpuy Dbitjandja guyanga yanbi parra
dhuwal yaka Djuy'yunawuy vyolgu. Yurr
nhumalanguny ga dhiyaniyin lakaram, nunhi
nhumany yan marr-yuwalkmirriyinan nhannu
Garraywuny  Djesuwnydja, balanyamirriy
nunhi parra gan dhdwun nhumalay lakaragal
nhanukalanuwuynha, bala nhumany yan junhi
marrngithinan parrakuny, nunhi parrany

dhuwal yuwalk yan djuy'yunawuynydja
nhanukiyingur yan Djesuwur.

3 Ga punhi nuli yolnpuny walal marrku-
larrumany narraku djamawnydja, narrany
puli punhi dhunupan yan lakaranhamirra.
4 Yo, linyuny dhuwal narrany ga Béanabatjtja
Djuy'yunawuy manda, ga dhunupa yanbi
punhi linyalanguny, nayi dhu ga dhiyanuny
djdmay nurruy-mirram nula nhdny mala.
5 Wiripuny nunhi dhunupayi yan narra dhu
marram Garraywalagumirrinhany miyalknha,
marr nayi dhu ga malthunna parraku
dhuwalatjanna djamakurra, bitjan nhakun
walal yguli ga wiripuwurruy Djuy'yunawuyyu
mala gadma walalayguwuy walal miyalknha
mala. Ga nuringiwurruy wiripuny pyunhi
walal Garraywu wawa'mirrinu mala, ga
nayipi Betay” nuli ga gimayi nhanpuwuy
payi miyalknha balanyakurr djamakurr.
6 Muka linyuny dhu ga linyupi yan, parra
ga Binabatj* linyalangiyingalanawnydja
maranhuw galparrarrayun? 7 Marngi muka
nhuma nunhi mirinuwnydja mala, yunhi
walal nuli ga djdma murruy-murruyyun dhika
bungawa'mirrinuw walalaygiyingalanaw, ga
bdynun yan walal nuli nunhi gdnany nhakun
walalangiyingalnydja djilyu natha marrtji luki,
nany nayipi yan nuli gunhi buygawa'mirrinuy
walalangal gurrupandja walalany. Ga balanya
bili yan gatni-djdmamirriynydja mala, nunhi
walal nuli ga nuthanmaram borum wiyika),

* 9:5 Peter * 9:6 Barnabas

walalnydja yuli nunhi dhikaynydja luka muka
borumdja. Ga wayin-djdgamirriynydja yuli
punhi bitjandhi bili luka pamun'kurrnydja
benurnydja nunhi nanikutkunyuny malaguwuy,
punhi nayi nuli ga djdga walalay).

89 Yaka narra ga dhuwal liyapuynydja
dhdwu nhumalar lakaram, bili nhaltjan nayi ga
nunhi Mawtjitjku® rom wana balanya bili yan
dharanana, bitjan muka nayi ga yunha wanany
gam', “Yaka dh&-dapmararn bulikiny nunhi
payi yuli ga yindiny gundany rakiy' ga dharpay
warryun, bala nuli marrtji guriniyi gundaynydja
bulpu'kuman nathanhan mala birralinhan.”
Yurr nhaku nayi gan punhi God-Wayarryu
bulikimhany mirithin lakarangal? 10 Yuwalktja
payi gan nunhi God-Wanarryuny lakaranal
limurrunhan, bili dhuwaliyiny gan dhéaruk
pathilinungura Dhuyunyur djorranyur yorran,
marr dhu nurigiwurruynydja yolgu'-yulnuy
bukmakthun yan npunhi walal nuli ga munatha’
baw'maram bulikiy, ga wiripuny punhiwurr
bukmak yan nunhi walal npuli ga djadma nunhili
gundanur bulpu'kum marrtji ypatha birrali
didmbakum. Walalnydja muka dhu marrtji
marrar) walalanguwuynydja natha mala, gunhi
walal dhu marrtji gulkthurrnydja borumdja
malany. 11 Ga gunhi napurr marrtjin dhdwuny
nhumalan lakaranal, yunhiyiny balanya
nhakun walgamirra natha birrimbirrwun
napurr marrtjin ldmu-nhirrpar. Ga nuriypiyiny
ga lakaram punhi napurrunyguny dhunupa
warray napurr dhu mirram nhumalangununy

* 9:8-9 Moses



1 GORINLIL DHAWU (CORINTHIANS) 9:12x1vi1 GORINLIL DHAWU (CORINTHIANS) 9:13

mundhurryu-wurrupanawuy balanyayi bili yan
pula nhd malany? Bili yunhiyi napurruyguny
npatha-namakuli'yan walu.

12 Yo marrkapmirr walal, nhumany
dhu ga pyunhi nhdmany nanapurrunhany
rrambarniyaman yan nunhi dhawu-
ganhamirrinhany mala. Nanapurrunhany
walal biyakiyi bili patha gurrupulyi, bili
napurrunguny dhuwal dhunupayi yan napurr
dhu ga marram nhumalaggununy pula
nhd malany. Yurr napurrnydja yaka djal
napurr dhu ga galpa-marimirriyamany
nhumalany. Bili panapurr ga nhirrpanmirr
dhiyakiyin nunhi manymakkun dhdwuw Djesu-
Christkalanuwuywun nayi dhu yaka yan gulyun.
Yo, yuwalktja linyu nunhi yakan yan djalthirr
payp'thunarawnydja nhumalay pula nhakuny,
nhuma yuli bdynha wiripuyanun djarrpi'’kunjun
guyani biyakun gam’, yanbi linyu nuli gi
dhuwal dhdwuny lakarary rrupiyawnha yéan
madarranharaw, yakan nhumany biyakiyi guyani.
Ga dhuwandja linyu ga dadawmaranhamirra
nula nhakuny malagyuw bukmakkun yan, marr
dhu ga punhi dhdwuny manymaktja marrtjin
yan bala balanydjarratjarran.

13 Yaka yan nhuma dhuwal margnginy
muka? Nunhiny dhuwal yolyu walal nunhi
walal puli ga God-Wanarrwalnydja buku-
pal'yunamirrinur bunbunur djama, pyunhiny
walal nuli ga djdmany ga mdarramany walal
puli ga maranhuny walalanguwuy benuryi
muka nunhi yuli ga wiripuwurruy yolnuy
walal balayi mundhurr mala gama. Ga yaka

yan nhe dhuwal marygi purikiny yolyuw
punhi payi nuli ga djdma pyunhal pyunhi
djimuku'mgur bulaymirrinurnydja, wiripuny
punhi natha mala walal nuli ga rulwandhun
walalanguwuynha. 14 Ga bitjarryi bili yayi
punhi dharuk-gurrupanmin djdmamirriwnydja
yolpuw walalany) walal dhu ga méarram yan nula
nhdny malany, yunhi walal dhu ga nhakun
dhdwuny manymaktja lakaram.

15 Manymak, wukirriny narra ga dhuwal
ga yaka parra gi dhuwal pagp'thurrnydja
nhumalany yula nhakuny. Narrany ga dhuwal
djalthirr gyarra dhu ga dhdwun yan nhumalay
lakaramany, yaka rrupiyawnydja. Yurr yuli
balay nhuma nparrany gurrupul nhakun
rrupiyany bili narra balay nhumalany yunhi
nan'thurr, narrany balay nunhi gi manygarran
yan nhininy. Bili dhunupa warray nunhi
narrakuny nurikiyiny mala marranharaw, yurr
yakan narra nhumalany dhu puyulkkumany.
16 Ga nhakun narra dhu ga nunhi lay-
laymaranhamirrnydja dhédwupuynydja
lakaranhawuy Djesuwalanyuwuynydja? Bili
muka nhuma dhuwal marngi, punhi God-
Waynarryu yan dhuwal narranhany djuy'yurr
dhiyakuny djamaw. Ga nuli narra dhu
nunhi nuyulkthirrnydja dhawuwnydja
lakaranharaw, bala nayiny narrany dhu nunhi
God-Wagarryuny yatjkurr-lakaraman. 17 Ga
guli parra dhu nunhi dhdwu lakaram bili
parra nunhi djalthin, nyunhiny dhu walalnydja
parranhany wunuli'yunna. Ga baydhi punhi
parra djalmiriwnydja nurikiyi djamaw, yurr

parrany dhu nunhi djdman yan, bili yparra
ga nunhi djdmany nhanpyuwuynha yan God-
Wapnarrwun purikiyin nunhi payi narrany
djuy'yurr. 18 Nha bili narranhany walal nuli ga
gurrupan djamapuynydja? Baynun balarn nula
nhény, ... Nany nhan? ... dhuwanna bili yan,
punhi narra dhu ga dhdwun yan manymaknha
lakaram Dbirrp'maram Djesuwalanuwuynha.
Narrany warray balay nhumalany dhuwal
nay'thurr warrakan'’kuny wo gula nathawnydja
nhéd mak rrupiyawnydja, yurr baydhin, ... yaka
parra djil, nany djdlnydja narra dhuwal narra
dhu ga dhdwun yan lakaramany.

19 Yo! Yaka muka parra dhuwal nula
yolkuny djdmamirr. Yurr parrapi yan
djalthin bala yparra dhuwal balanya nhakun
dapmaranhawuynha yolgu djamamirra
bawalamirriwnha, marr narra dhu ga
punhi dharrwanhan yolyunhany walalany
marram nhannuny Garraywuny. 20 Nunhi
narra nuli ga nhina Djuw™ malawalnydja
mala-manapan, ga nhinany nparra puli
ga punhi romdhuny walalangala, marr
parra nuli punhi manymaktja dhawu
walalay lakaram Djesuwalanuwuynydja,
walalnydja nuli yunhi dhunupan yan marr-
yuwalkmirriyirra, bdy warray nunhi narrapiny
guli gi yaka nhakun malthurr pyurikiyiny
nunhi Mawtjitikalapuwnydja®™ romgu. Ga
nuliwitjandhin nunhi walalaggalayuwurra
romgurr narra nuli npunhi ralimirriyamany

* 9:20 Jews * 9:20 Moses

walalany nhanukalnydja Garraywalnydja. 21 Ga
nunhi narra nuli ga nhina Djan'tayilwalnydja™
yolnuwal walalanggal, nparrany pyuli punhi
romguny malthun walalayguwuyyi yan, marr
parra nuli nunhi dhdwuny lakaram walalnydja
guli yan mérr-yuwalkthirra. Ga yunhi yparra
nuli ga rommiriwnydja nhina, yakan narra nuli
nunhi gali'lilnydja npurrkun God-Wayarrwuny
Rom mala, bili parranhany nuli ga punhi
guriniyin yunhi Djesu-Christkala romdhuny
wana-gama. 22 Ga nunhi parra nuli ga
nhina nurikiwurrungalnydja pyunhi nayanu-
yalpgimirriwalnydja yolnpuwal walalangal
ga nhinany parra nuli ga nunhi bitjandhi
bili yan nhina nhakun walal nunhiwurryi,
ga nunhi parra nuli manymaktja walalay
dhdwu lakaram walalnydja nuli ga maérr-
yuwalkmirriyirra yan. Yo punhi yparra nuli
ga nhina bitjandhiyiny nhakun wiripuwal
wiripuwalnydja yolpuwal walalanggal, ga
nhinany yparra nuli ga nunhi bitjandhiyi bili
yan nhakun walalawuy yan, marr ynarra nuli
nunhi dhdwuny walalary manymaktja lakaram
walalnydja nuli dhunupan yan bilyunna
Garraywala. 23 Ga bitjandhiyiny narra nuli
ga nunhi djama, gon-rulwandhunmirrnydja
marrtji nurikiyin manymakkun dhdwuwny'tja,
mdarr dhu ga nunhi yolpuny walal nhinany
pamathaman dhika galna-djulnithirra.

Djamany gi mirithin nhanpuwuynha yanan
Garraywun

* 9:21 Gentiles

Serve the Lord with all your strength

1 Corinthians 9.24-27

24 Yo, marngi muka nhuma dhuwal
Dharrwan nuli ga pnunhi yolyuny walal
wandirrnydja gumurrmirra, ga wandirrnydja
walal puli ga punhi mirithirra yan nurru-
dakthunmirra ga, yurr  wanganydhun
yan quli pyunhi djulkmaramany, purigin
bili yan nunhi ganydjarr-dumurruynha.
Gatjuy wandiny gi biyakun mirithin yan
raypirri'yunmirra marrtji bala, marr nhe
dhu mundhurrnydja mérraman. 25 Nunhi
nuli ga yolnu djalthirr mirithinyarawnydja
wandinyaraw, purrunpuny nathil payi nuli
punhiyiny yolgu goli-nhirrpanmirr marrtji
pula nhdgur malagugur bukmakyur yan,
marr pnayi dhu nunhi liyapuynydja girri'
man'tjarrnydja marraman, pyunhiyiny pyunhi
dhu rawakthi, bala dhu dhiggugun. Ga
limurrnydja nuli ga yunhi mirithirrnydja djama
purikin wiripunuwnha méarranharawnydja
nunhi rdwakthinyamiriwwun, nunhi dhu gi
gorrin yan biyakun bili yan wiyinjumirra. 26 Yo,
balanyarawyin yayanuw yarrany nuli ga yunhi
mirithirrnydja galya-nyundurr'yun, ga djdmany
ga nyunhi bili yan wangany, nunhi yayi Garrayyu
rulwandhurr narraku. Yo, yunhi nayi nuli ga
yolnu wandirr yunhiliyiny banydjiny yan buku-
wirwiryundja, ga baynun payi dhu punhany
wapa nayathul. Ga yaka nuli gi dhuwal yolyuy
bunu djakurru'mirriynydja nula nhanhany
bawalany biyakuny. 27 Ga parrany nuli ga
parrakiyingalnydja narra rumbalyu djama

mirithirrnydja gunhi bili yan warganynha yan
Garraywun, ga yaka wiripu ga wiripu nula nha
malany, yunhi nhaltjan guli ga narraku dhuwal
payanu djalthirr.

10

Dhuwandja ga guyananhamirriyam
Garraywalanumirrinhan wiripununurnha mala
wanarrnyur buku-nal'yunanur

Warning God's people against worshipping any
other gods

1 Corinthians 10.1—11.1

Yo, wdwa ga yapa walal, guyani
pathil walal balayi ropiyi punhi limurruy
mala-nurrkanhaynuny walalany, nunhi
walal gan marrtjin malthurr Mawtjitjku.*
Limurr nathil dhu marggithirr beyuryi
walalangalanganur, nunhi nhaltjarr walalany
gan God-Wanarryu ganal bukmaknha yan
namatharnal. Yo, bukmak yan walal gan
punhi marrtjinany manymakkunal, ga nayiny
marrtjin  dhurrthurryurr  walalany  bala
manandhuny. Ga bukmak yan walal nunhi
budapthurrnydja yuliwitjarryiny dhukarrkurr
bandanygurra vyan; wagganalnydja walal
marrtjin yuliwitjarr yunhi gapukurrnydja
yikukurr Miku'mirriwurra.® 2 Ga nuriniyi
manandhuny ga gapuynydja nhakun walalany
gan bukmaknhan liya-lupmaranalnydja

wangany-manapara Mawtjitikala,” nhakun

* 10:1 Moses * 10:1 Red Sea * 10:2 Moses

walalnydja nunhi nhanyun malthunamirra mala
Mawtjitjkun. 3 Yo, ga bukmakthu yan walal gan
nunhi nuriniwurruyyiny yolyuy walal nathany
lukan nunhiyin punhi walnamirra nathany.
4 Ga bukmakthuyi yan walal marrtjin nyunhi
walgamirrnydja gapu lukandhi, nunhi gan
dhawatthurr benura nunhi walnamirrinura
gundaynurnydja, yunhi gan malthurr walalay
galki yan. Yurr nyunhiyiny nunhi Gunda nayipin
yan punhi Manutji-dhunupayanhawuynha
yolyu, Christnha. 5 Yurr baydhi, God-
Waparrnydja nunhi yaka warray walalangal
djal-namathinya marr-dharrwawalnydja
yolyuwal walalangal. Ga bukmak warray walal
gan yunhi marrtjinany God-Wagnarrwalnydja
djdgakurr, bala yan payi walalany pyunhi
buwayakkuyalnydja nunhiliyin banydjin yan
nharannura waganurnydja.

6 Ga nhd marrtjin nunhi nula nhad malany
maly'thurr walalaggalaguwurr, nuripiyiny
ga nunhi limurrunhan guyananhamirriyam,
marr limurrnydja dhu yakan ga djalthirr
nurikiyiny yatjkurruwnydja, bitjarr nhakun
nunhi walal gan nathil djalthin balanyarawyi
djdmaw. 7 Yakan nhumany dhu ga nunhi buku-
pal'yun nurikiny gogbuywuny wanarrwu
mala, biyakuny nhakun pyunhi walalnydja
yolnuynydja walal. Bili yunha djorrayny'tja
ga lakaram bitjanna gam', “Ydnan walal gan
punhi nhinanany npathan yan lukan lenjun gan
panitjiy'nha bala gan bungulnha yan djama
wiripu-wiripun.” 8 Yo, ga djamany walal nuli
ganha nunhi marramban' yan punhiliyiny

bunpgulyurnydja, bala yan payiny God-
Waparryuny dhunupan dha-gir'yurra walalany
ga dharrwan gan nunhi yolyuny dhingagal
pula nhdmunhan' 23,000-nha nuripi bili yan
wanganydhu waluy. 9 Ga limurrnydja yanbi
dhu ga nunhi yaka bitjandhi birrka'yun nanya
Christnha, yanbi payiny nula nhdn waparr,
nhakun walal gan wiripuwurruy bitjarryi
panya birrka'yurr warku'yurr manapar. Ga
dhinganalnydja gan yunhi yolypuny walal
dharrwan mirithirra b&piwununy bunhapuy.
10 Wiripuwurrnydja gan nunhi wanan dha-
yarrkthurra God-Wanarrwuny morrumurrun
manapar, gupa-wananan gan nanya, bala
payiny punhi God-Wanarryuny djuy'yurr
djiwarr'puynhan yolnuny, bala nayi gan bumara
walalany, ga dhunupan walal nyunhi dhigga'-
dhinganala yulpuny. Ga limurrnydja yanbi
dhu ga nunhi yaka bitjandhiyi dharuk-yatjirr
wana ga gupa-wana nanya God-Wagparrnha.
11 Yo. Limurrnydja pathil dhu margpgithirr
walalangal, nunhi dhuwaliyiny gan malr'thurr
be npathil yan limurrungalanuwal mala-
purrkanhaynyuwal walalangal; ga dhuwaliyin
punhi dhdwuny' dharran ga wukirriwuynha
marr dhu ga dhiyaniyiny dhdwuy limurrunhany
raypirri'yunna benuryin ypunhi yatjkurrunura
romnur. Bili limurrnydja ga dhuwal nhina
galkin ydnan  dha-dhawar'yunamirrinura
walunur.

12 Ga puli nhe yolyu nunhi nhe nuli ga
guyananhamirr nhunapinya nhe bitjanmirr,
“Narrany dhu ga dhuwal dhéarra dal yan God-

Wapnarrwalnydja romyur,” bitjanmirrnydja,

yurr nheny nyumukuniny'kunhamirra
nhunapinya nhe, mirr nhe dhu yakan galkirriny
yatjkurrulilnydja. 13 Wiripuny mak nhe

dhu pgunhi garri gumurr-dallila romlil, bili
payi nuli nula nhaliynha nhuna dharrwunuy
yatjkurrulila. Yurr yaka nuli gi punhi
nhunapinyany wanganynhany dharrwunur;
pany dharrwany muka vyolgu'-yulyjunhany
puruniyiny nunhi nula nhaliynydja mala.
Yurr nheny dhuwali djdgagur nhanukal
warray God-Wanarrwal, ga yakan dhu
nunhi yuriniyiny gumurr-dilyuny romdhu
dharrwununhamirriynydja nhunanhany
galkirrinyamaram, bili balanyamirriy bili yunhi
nhuna payi nuli ga dharrwunumany, nayiny
nuli ga nyunhi God-Wayarryuny nhuna wanayi
muka, wiripun yayi nuli ga dhukarr milkum
nhuguny, marr nhe dhu nuliwitjandhiny
dhukarrkurr marrtjin djulkthunna bala yan,
nhanukalnydja nurikalyiny yatjkurruwalnydja.

14 Way yolngu walal marrkapmirr mala muka
nhuma dhuwal. Gatjuy ganan'maranhamirra
walal wiripunyuwalnydja wararrwal
malaguwal; nuli nhuna dhu nunhi pula
yolthu wana ganydjarr-gurrupan nurikiyiny
buku-nal'yunaraw wiripunyuwnydja wanarrwu,
nheny yan bilyurra ganarrthula walalany. 15 Be
muka nhumany dhuwali mulkurrmirr mala;
nhuma dhu ga guyapa, ga mala-djarr'yun
narraku dhdruk, punhi parrany nuli ga
dhuwal yuwalk yan lakaramany. 16 Nunhi
limurr nuli buku-gurrpan nunhinuwuynydja

dharrpalpuynydja mayngu'puy, bala yan limurr
nuli nunhi lukan, yunhiyiny nhakun limurr yguli
marraman nanyanhan Christnhan manguny’,
bala nayi yuli nunhi yuriniyiny manguyny'tja
wanganyguman limurrunhany nhanukala
Christkala. Ga nunhi limurr nuli natha dharrpal
marram, bala limurr nyuli yunhi bakmaramany
bala lukan, punhiyiny patha rumbal payin
Christnha; ga nuripiyiny pathay nuli ga nunhi
limurrunhan wangany-manapan nhanukala, ga
limurrnydja dhuwal rumbal nhanpyuwuynha
yan. 17 Bili wangany yan punhi pathany
ddmbany dhoyu yan, ga bukmakthun yan limurr
guli yunhi lukany dhi-wombunhamirrnydja,
bili wanygany yan limurr dhuwal rumbalnydja
Djesu-Christnha.

18 Yo, guyani nathil walal punhi Djuw™
bapurruw rom. Nunhi walal nuli wanganydhu
malay gdnha warrakan'nha rumbal, bala
wutthunan, ga bathanany walal nuli nunhi
rumbalnydja panya punhiwilin djimuku'lila
bulaymirrilila, buku-gurrpanan nanyanhan
God-Wagnarrnhan wanganydhu yan malaynydja.
Bala walal nyuli punhi dhigur beyuryiny
marranhany bala yan lukanhan, madarr walal
nuli yulatjanayin yunhi warrakan'kalayuwurra
lukanhawurr wangany-manapanminyany
God-Warnarrwalnydja. 19 Ga nunhiny
yolypu nunhi payi nuli gurrupan natha
wiripunjuwnydja  wanarrwu, ga lukany
payi npuli pnunhi, yurr vyolkalnha payi
nuli nunhi wangany-manapanmirrnydja?

* 10:18 Jew's

Nurikala nunhi gonbuywala wayparrwalnydja?
20 Yuwalktja nayi nuli ga nunhi nuriniyiny
yolyuy mundhurr-wurrupanany nunhi
wakinnumirrinhan birrimbirrnha malanuny,
walalangalnha pnayi dhu nunhi bitjandhiny
warngany-manapanmirrnydja, nunhiyiny
yolnu nunhi payi ga bitjandhiny buku-pal'yun
gonbuywuny wanarrwu. Ga yakan nayi yuli
gi yunhi yuwalktja buku-nal'yurr nurikiny
bili yan wanganyguny wanarrwu. Narrany
dhuwal yaka djal nhumalan, nhuma dhu ga
wangany-manapanmirr nurikalyiny punhi
wakinguwalnydja birrimbirrwal mala. 21 Nunhi
nhe Garraywuny yolngu, nheny dhu punhiyiny
yakan luka nunhany nunhi wakinnuwnydja
birrimbirrwu pyatha ga gapu; yaka nhungu
nunhi dhunupa nhe dhu ga buku-pal'yun
nhanukal bitjandhiny. Nheny yanbi dhu ga
punhi wagngany-manapandja nhanukiyingala
yan Djesu-Christkala, ga luka nhe dhu ga
Garraywu yan natha ga gapu, punhi bili
yan wagngany. Yaka yan nhe dhu ga nunhi
buku-nal'yun  bitjandhiny = méarrmawny'tja.
22 Bili nheny dhuwali nhannpuwuy muka yan
Garraywu yolnuny. Garraynydja yunhi manutji-
diy'dumurr, yuli balay nhe dhu ga mala-
manapan mokuywalnydja walalaggal. Ga
nhaltjanna limurrnydja ga guyananhamirr,
yanbi limurrnydja ga djulkmaraman
nanyanhany Garraynhany?

23 Yo. Wiripuwurrnydja nuli ga nunhi
Garraywalanumirr yolnu walal warna bitjanna,
“Narrany dhu ga dhuwal djama bawalamirr

yan nhdny mala parrakiyingal parra

djalyu.” Yo yuwalk warray dhuwaliyiny,
yurr yaka nunhi bukmaktja nhd malany
namakurrnydja limurruy. Ga wiripuny

manymak warray limurruy, punhi limurr
dhu ga djamany nhd mala, yurr yaka nayi
nunhi bukmaktja gunga'yunamirrnydja
limurrunyguny Garraywalangumirriwnydja
malaw. 24 Yaka gi nhunjuwuynydja yan djima
nula nhd malany, nany guyani muka gi nunha
wiripuwurrunhany yolgyuny walalany, maérr
walalanhany dhu pyunhi bitjandhi bili yan
gunga'yun. 25 Yo. Nunhi nhe dhu marrtji
bala wuyuli'yunarawnydja warrakan'kuny,
ga marram nhe dhu warrakan' panak,
yakan wayiny dha-birrka'yurrnydja biyakuny,
“Nhd dhuwandja warrakan? ... dhuyu?
ganan'maranhawuy rulwagdhunawuy nula
yolkun wagarrwu?” Yakan nhe dhu nunhi
bitjandhiny dhé-birrka'yun; yany ddmbu-wawu
yan wurnuli'yurrnydja, bala lukin, bili gunhiyiny
warrakan' nanak manymak yan lukanharaw.
26 Bili yunha nunhi djorrayny'tja ga lakaram
bitjan gam', “Dhuwandja munathany' wépa
nhannuwuy yan God-Wanarrwu, ga nhd mala
dhiyal wananur nhannyuwuy muka warrpam’,
Garraywu yan.”

27 Ga nuli nhuna dhu yunhi gula yolthun
gadayman nhanukiyingala nayi wapgalil,
nuripiyiny nunhi yolyuy ynunhi nayi gi yaka
marr-yuwalkmirriyi Garraynha, ga nuli nhe ga
djalthirr marrtjinyarawnydja, ga manymakthi
bili nhunguny, nhe dhu marrtjin bala yan, ga

luka nhe dhu nunhi nyula nhé payi dhu nhuna
gurrupan. Yaka nhe dhu gurrujuny wana dha-
birrka'yundja nanya bitjandja, “Dhuwandja
nhd natha? ... gdnay'maranhawuy nurukuy
punhi nhokalanaw wanarrwu?” Yaka nhe
dhu punhi bitjandja dha-birrka'yun nanya;
yan bawalamirr luki wawu, marr dhu punhi
nayanuynydja nhokal yaka muka nhunanhany
yatjkurr lakaram. 28-29 Yurr nyuli dhu nunhi gula
yolthu nhuna warga bitjandja gam', “Dhuwandja
dhuyun patha, bilipjuwuynha mundhurr-
wurrupanawuynha wanarrwun malaguw,”
bitjandja, nheny yakan luki nunhiyiny natha,
payi nuli bdynha nuriniyiny yolyuy nunhi
payi nhuna wagan, rom-nyamir'yurra nhuna.
Baydhi nunhi nhununy manymak nhe dhu
luka punhiyi dhuyu natha, nany nheny
dhu nhannun payanuwnydja malthun. Yurr
nhakun nayi dhu yunhi wiripuyuynydja yolnuy
narranhany baku-nayatham? 39 Ga nuli narra
dhu punhi buku-wurrpan God-Wayarrnha
narrakiyingalanawnydja nathaw, ga nhakun
nheny dhu nunhi wiripuynydja yolguy
parranhany rom-nyamir'yun ypurikiwuyyiny
nathawuy nunhi narra buku-wurrupar?

31 Ga nuli nhe dhu ga nunhi nathany luka ga
gapuny, ga nula nhany mala ga djama wiripu-
wiripuny, biyak bili djdmany marrtji bala
nhannyu wokthunarawnydja God-Wanarrwu
yan. 32 Nhininy gi rom-dhunupan yan ga
pamakurrnha, mdarr pnayi dhu yakan nula
yol wangany yolnu payanu-midikirrnydja
nuriniyiny romdhuny nhokal, bdydhi payi

nunhi Djuw™ malany yolnu, nhid mak Djan'tayil™
yolnu, nhd mak Garraywalanumirrnydja
yolyu. 33 Malthurrnydja gi parrakuwuynha
yan dhukarrwuny ga djamawnydja. Narrany
guli ga yunhi djdma yunhi bili yan nha malany
nunhi dhu ga wiripuwurruny yolyuny walalany
nayanu-djulpithinyamaram. Yaka narra nuli gi
djdima narrakiyingalnydja yparra djdlyu; nany
djdmany narra yuli ga nunhi namakurr yan
ga dhunupa, marr dhu punhi bukmaknhan
yolnuny nayiny God-Wanarryuny walngakuman.

1 Ga nhumany dhu ga nunhi wanaggumany
parranhawuynhan yan, nhaltjarr narra nhu-
malar gan milkunal bili narrany ruli ga dhuwal
nanya muka wanangumany Christnhan.

Buku-pal'yunawuy rom malany

Rules for worship

1 Corinthians 11.2-16 o
2 Yo dhuwandja ynarrany ga mirithirra yan

nhumalangal mérr-widi'yundja, bili nhumany
dhuwal dhéiruk-mérranhamirra yolnu walal,
madrranal nhuma marrtjin yunhi romdja malany
parrakun bala gan djdmamirrinala, ga bit-
jan bili nhuma nyuli ga punhi guyana yan
parranhany. 3 Yo! Ga dhuwanna nhuma
dhu punhi mirithirrnydja galmyu dharangan
gam', yunhi nayipiny dhuwal Christtja nurrugu
bukmakkun yan yolyuwnydja walalan, bal-
anyan bili nhakun payi yunhi dhuway'mirrigu

* 10:32 Jews T 10:32 Gentiles

purrunyu miyalkkun nhanukiyingalanaw nayi.
Ga nayiny nunhi God-Waparrnydja nurrunu
nhannyun Christkun. 4 Ga puli nayi dhu ga
dirramuy liya-dhurrthurryunawuyyuny buku-
mirriyam, nhd mak djawarrkthundja payi
dhu ga dhidwuny' lakaram, nunhiny nhakun
mirithirra gora-gurrupanamirra rom.

> Ga nuli payi dhu ga nula yol miyalk
bukumirriyam ga dhdwu nayi dhu ga lakaram
liya-manydjarrka'miriwyuny, punhiny payi
gora-gurrupara nunha dhuway'mirrinunhan
nhannyuwuy nayi. Nunhiyiny payi miyalk
balanyan bili yan nhakun nunhi liya-rdwaknha
miyalk marwatmiriwnha. 6 Ga nuli payi
dhu ga miyalk yakany panyapinya payi
liya dhurrthurryunmirr, ga nh&mirra payi
dhu marwattja nhangyuwuy payi gulkthunna
warrpam'thunna yan.

7 Yurr nayiny dhu dirramuny bdynu war-
ray mulkurr gunganhamirr njula nhaliy girriy’,
bili nayi nunhi bokmanawuy God-Warnarrwuyr,
balanya bili dharanana yan nhakun nayipi
yan, marr nayi dhu ga nunhiyi dirramuny
nhina darrtjalknha yan ga wokthundja nayi dhu
ga nhannuwuynha yan God-Waparrwun. Ga
miyalknhany payi punhi God-Wanarryu bok-
mar, marr yayi dhu ga marr-nal'yun dirramuw.
8 Bili yurrunyuny payi nunhi Wagnarryuny bok-
mar nanya muka dirramuny, ga yurrnha
payi punhi miyalknhany mérranal benura
dirramuwala dhawatmararnal, yaka nayi yunhi
Wapgarryu bokmar miyalknha furrunu ga nanya
dirramunhany yanbi djama dhawatmaranal

benura miyalkkala, béaynu! 9 Yaka payi
punhi God-Wanarryu bokmar dirramunhany
miyalkkuny, yany miyalknha muka yayi yunhi
bokmarnydja nhanyju dirramuw. 10 Ga dhiyakun
punhi marrwuny, ga wiripuny walalay God-
kalanuw dhdwu-gdnhamirriw walalay, walal-
nydja dhu ga punhi miyalkkurruwurrnydja
gunganhamirra mulkurrnydja girriy'nha, yunhi
walal dhu ga bukumirriyamany ga djawarrk-
thundja ga dhdwuny lakaram. Ga dhuwalat-
jandhin romgurr walalnydja dhu ga nunhi
miyalkkurruwurrnydja milkunhamirra nunhi
walalnydja malthunayyun yan.

11 Yurr nhannpuny nunhi Garraywuny
guyaganhawuy balanya gam', pyunhi yaka
payi dhuwal dirramu liya-gana ga 7payi
miyalk yakayi yan liya-gana, baynu! 12 Ga
yuwalk warray nunhi yulpyuny npunhi dhuwal
miyalktja nurrununy dhawatthurr benur muka
dirramuwal. Ga beyuryiny dhurrwaranur
bukmaktja gan pyunhi dirramuwurr dhawal-
guyanganany miyalkkungun, bili payipi muka
nunhi  God-Wanarr yan bokmanaynuny
bukmakkuny. 13 Nhumany nan'thunmirra
nhumalanhawuynhany nhuma nhd payi
dhuwali nhakun dhunupa ga manymak,
nunhi payi dhu ga miyalktja bukumirriyam
ga mulkurrnydja payi dhu ga yaka nula
gunganhamirr girriyny'tja? 14 Bili dhiyay
ga munathay' wanay manutji-lakaram ga
marngi-gurrupan nunhi gayi nula yol dirramu
marwat-wiyindja nunhiny nhakun gora-
gurrupanamirra rom. 15 Yurr walalagguny

punhi  miyalkkurruwurruyguny  manymak
warray mirithirr nunhi walal dhu ga
marra-wiyindja marrtjii marr walal dhu
ga mulkurrnha gunganhamirr yuripiyin
marraynha walalaygiyingal parrmandhirr.
16 Ga puli nhe dhu nula yolthu narrany
rom-nurrkamany, narrany nhunu dhu yan
bitjanna wana; baynun gi dhuwal limurrurn ga
wiripuwurruryy Garraywalagumirriw  yolpuw
walalayy npula wiripuny nula rom dhéarri

dhuwalatjan punhi buku-nal'yunawurrnydja
romgurr.

Marr-yuwalkthinyaray yan luki Garraynhany
rumbal ga gulan

Eat the Lord's Supper by faith

1 Corinthians 11.17-34
(Mathuyu 26.26-29; Mdk 14.22-25; Luk 22.14-

20)

17 Yo, wiripuny parra nhumalany pima
dhipaliyi nhuma nuli ga buku-lun'maranhamirr
buku-nal'yunaraw, yurr parrapiny nhumalar
nuli gi dhuwal yaka wokthurr dhiyakiyiny
romgu. Bili romdja nhumalay punhi
gunga'yunamiriwnha. 18 Buthuru-bitjurr
pathil walal. Wiripuny parra nama punhi
nhuma nuli ga buku-luyp'maranhamirrnydja,
bala nhuma nuli ga punhi barrkuwatjnha
nhinany, yakan warnganyyurnydja. Ga
yuwalktja ~mak balay nparrany punhi
nhumalangalanawnydja dhawuw MmAarr-
yuwalkthinyan. 19 Yo, yuwalk muka nhuma
nuli ga dhuwal mala-gulkmaranhamirrnydja,

ga dhuwalatjandhin romgurr walalnydja dhu
nunhi wiripuwurruynydja yolnyuy walal nhdman
dharanana nunhi yol mala yolyu walal yuwalk
gal'mgu rom-dhunupamirr. 20-21 Yo, nunhi nhuma
nuli waggany-manapanmirrnydja Garraywuny
rumbalwu ga gulangu lukanharaw, yakan gunhi
yuwalkthuny payapuy nhuma nuli lukiny,
ga nhumany nuli yunhi wiripuwurruynydja
yolnu'-yulnyuy nathila marrtji djaw'-djawyunna
pathany, bala nhuma nuli marrtji lukan, ga
wiripuwurrnydja nuli ga badak yan marrya'
nhina, ga nhuman nunhi wiripunjuynha
malay nuli nunhi luka dharrwany natha, bala
maranhuyirra, lengun yuli yuriniyin gapuynha.
Nunhiyiny yaka yuwalk Garraywu rumbal ga
gulayy nhuma nuli nunhi bitjandhiny luka.
22 Nuli nhe pnunhi yindiny djial lukanharaw
balanyarawyiny nathaw, nheny pyathil dhu
ga lukany nunhili banydji yan waganur
nhokiyingal nhe purruyuny, ga yurrnha
nhe dhu punhi marrtjiny balany buku-
npal'yunarawnydja, Garraywalanawnydja
rumbalwu ga gulangu rrambaniwnydja
lukanharaw. Nhaku nhumany djal? Walal dhu
nunhi wiripuwurruynydja warranulpuyyuny
yolnuy walal yatjkurr lakaram nunhan nunhi
Garraywalanumirrinhan yolpyuny walalany?
Nhumany dhuwal djal nhuma dhu ga gora-
gurrupan yan pnunhawurrunhany punhi
purruwuykmirrinhany? Yaka dhuwal narrany
dhu ga nhumalay wokthun balanyarawyiny
romgu; yaka dhuwaliyiny namakurr nunhi
nhuma ga bitjandhiny yuli djdma.

23 Bili Garrayyu gan nunhi parrakalnydja
lakaranal nunhiyiny dhdwu, nunhi parra
gan nathil lakaranal nhumalay, ga dhuwanna
punhi dhdwuny' gam'. Balanyamirriy munhawu
nunhi payi Djudatjthu™ nanya gumurryu-ginal
Garraynha Djesuny, balanyamirriynha nunbhi,
payiny gan nunhi Garrayyuny Djesuynydja
nathan lukan nhanukiyingalanuwala
malthunamirriwal walalaggal. Ga dhéagur
benyuryiny nayi maérrangal nathan damban,
24 puku-gurrparnydja pnayi nunhi God-
Wanarrnhany, bala yan bakmaranala,
ga wagnanany payi nunhi bitjarra gam|,
“Nay', dhuwandja narra rumbalnha, nunhi
narra gurrupanminan burakinyarawnha
nhumalangalnha dharapulpyur. Ma' lukin, ga
guyayiny balayi royiyi yarrany.”

25 Ga dhdgur nathanurnydja, bitjarryi bili
nayi nunhi wiyikany' marranal, bala nayi bit-
jarra wagpan, “Dhiyanuny ga narrakalnydja
manguy' marnutji-lakaram yutan rom gumur-
rkunhaminyawuynha. Nay', pnulkthurra, ga
guyanin yarrany.” Bitjarra yayi nunhi Djesuny
wargan.

26 Nunhi nhuma dhu ga bitjandja bili luka Gar-
raywuny rumbal ga gulan, punhiyiny nhakun
nhuma dhu ga bulun lakaram burakinyawuynha
panya Garraynhan, ga yan bili ga gumurr-
roniyirr nayi dhu rali.

27 Yo. Ga nyuli nayi dhu, npunhi nula
yolthu vyolnuy luka Garraywuny rumbal

* 11:23 Judas

ga mangu' wakalkurrnydja, ga  marr-
yulkthunawurrnydja  romgurr, nunhiyiny
payi dhu ga nhakun yatjkurruyaman
djdma pyunhiyin Garraywun rumbalnha ga
gulannha, yanbi payiny Garraynydja pula
nhdn nhépginin'nha. 28 Ga nhumapin dhu
punhi yolypun walal wanga'-wanganynha yan
nhidnhamirrnydja nhumalanguwuy nhuma
payanuny, yurrnha nhuma dhu nunhi lukany
punhiyiny Garraywuny rumbal ga gulay. 29 Nuli
nhe dhu nunhi pula yolthu yolyuy lukany
nunhiyiny yatha ga gapu guyananhamiriwyuny,
dharaganamiriwyuny nhd ga npunhi Garraywu
rumbal magutji-lakaram, punhiyiny nhakun
nhe dhu nurrkanhamirra nhunapinyan nhe
balan bitjanna romlil dhéa-gir'yunamirrilila.
30 Ga dhiyanuny bala dharrwan ga dhuwal
rerrimirrnydja yolpu walal ga yalygimirrnydja
nhina, ga wiripuwurrnydja nhuma bilin
gan murrmurryurra, nhally nunhiyiny?

bili nhuma gan lukan Garraywu rumbal
guyananhamiriwyu ga dharananamiriwyu.
31 Yo, Ilimurrnydja pathil dhu mala-
djarr'yunmirr  limurrunhawuynha  limurr
payanu malany, marr yayi dhu God-
Waynarryuny yaka muka limurruny dha-
gir'yundja. 32 Yurr bilin dhuwal nayi gan
Garrayyuny limurrunhany mala-djarr'yurra
ga raypirri'yurra marrtjin, méirr payi dhu
nunhi yakan boyngun limurruny mirithiny
dhé-gir'yurr balanyamirriynydja nunhi
dhéd-dhawar'yunamirriynydja waluy, ga
nurrkununy limurruny munbunuyjuny rram-

baniyanuny nunhi dhuwurr-yatjmirrinhany
yolnuny walalany.

33 Yo, wawa ga yapa walal Nunhi
nhuma nuli marrtji lup'thun lukanharaw
Garraywalanawnydja nathaw ga gapuw, yaka
walal marrtji dhap'thunmirrnydja, yan walal
marrtji biyak bulnha pathil marr-nhdnhamirr.
34 Nuli nhuma dhu nunhi mirithirrnydja
marrya'yirr, nhumany pathil dhu yunhili
banydji yan wagaygur nhumalangiyingal luka,
bala yurrnha nhuma dhu nunhi balayiny marrtji
buku-yal'yunarawnydja, Garraywalangawnydja
pathaw lukanharaw, mdrr nhuma dhu yaka
muka dhd-gir'yunawuynydja méarram punhi
nhuma dhu wangany-manapanmirrnydja buku-
pal'yunarawnydja Garraywuny. Yo, nunhi
parra dhu marrtjiny guwatjmandja nhumalany,
yan nhakun narra dhu gunhiliyiny dhunupayam
wiripun malany gamurru' nhumalangal.

12

Mundhurr mala Dhuyu-Birrimbirrwun gurru-
panawuy

The gifts of the Holy Spirit
1 Corinthians 12.1-11
1Yo, wawa ga yapa walal, narrany ga dhuwal

djalthirr nhuma dhu ga marngithirrnydja
yuwalkkuman yan, nunhi nhaltjan nayi nuli
ga Dhuyu-Birrimbirryu ganydjarr-gurrupan
Garraywalanumirriny yolnuny walalany
barrkuwatjku mundhurrwu malaguw djamaw.

2 Nhumany dhuwal marngi nunhi nhithinya
nhuma gan néathilnydja nhinan, npunhi yaka
muka yan nhuma Garraywalnydja gonpur.
Nayin nhumalany gan nunhi puriniyin yunhi
pula yolthun bilmaranalnydja gapalnydja
yurikalyin warnarrwalnydja gonbuywala
djamapuywalnydja dharukmiriwwala buku-
nal'yunarawnydja. Ga balanyamirriyyiny gyunhi
waluy, bala nhuma gan yunhi wiripuwurrnydja
wananany dhédruktja dharaganamiriwnha
mayali'miriwnha pula yolkugyun dhéaruk-
gurrupanawuynydja. 3 Yo, yarrany ga djalthirr
nhumalay nhuma dhu yuwalkkuman vyan
dhiyakuny gamurruw' marygithirr gam', Nuli
panya dhu ga nunhi Dhuyu-Birrimbirryuny
wana-gama, ga biynun yayi dhu nyunhi wana
nyamir'yundja nanya Djesunhany. Ga yakayi
payi dhu nunhi nula gdnany maéarr-yanany
wara bitjandja gam', “Djesuny dhuwal Garray,”
bitjandja, nuli nhanukal gi baynuny Dhuyu-
Birrimbirr nhini walyaygurnydja nhanukal.

4 Yo, gana'-gana pyunhi mundhurrnydja
malany nuli maln'thundja wagnga'-
wanganygal yan Garraywalangumirriwalnydja
yolnpuwal walalanggal, @ yurr nurukundhi
bili yan wagganyguy Birrimbirrwunguny
gurrupanawuynydja nunhiyi mundhurrnydja
malany barrkuwatjnha. 5 Ga bitjandhi
bili nayi nuli punhi djdmany gurrupandhi
yolpuwalnydja walalangal, wiripunyuwnydja
yolpuw nayi nuli djdma gurrupan nhakun
wiripu, ga wiripunjuwnydja yolyuw payi nuli
djdma gurrupan wiripu yan gdna, yurr payi

guli nunhi barrkuwatjnha djadmany mala
gurrupan warnga'-warnganygal yan goylilnydja
yolnuwalnydja walalangal, yurr nurukuydhi
bili yan wanganygur Garraywununy goiy-
gurrupanawuynydja, ga djamany malany
punhi barrkuwatjnha. ¢ Ga balanyayi bili
payi nuli punhi ganydjarrnydja gurrupan
barrkuwatjthi yan njurikiny nunhi djdamawnydja
malanuw, bawalamirriwalnha yolguwalnydja
walalafngal, yurr yuriniyi bili yan wanganydhu
God-Wanarryuny nuli nunhi ganydjarrnydja
gurrupan bukmakku yan wanga'-wanganygu
yolnpuwnydja walalay, punhiwiliyiny djamalil
malanulil barrkuwatjlilnydja.

7 Yo. Wagnga'-wanganygal  yan
payi qnuli marrtji nunhi yolpuwalnydja
walalagngal Garraywalanumirriwalnydja,

milkunhamirrnydja panyapinya nayi Dhuyu-
Birrimbirrnydja, bukmakkal yan nuliwitjandhi
djdmakurrnydja walalaggalaguwurr, marr
walal dhu ga gunhiwurryi bukmaknha
nhinany pamathaman yan. 8 Yo,
warnganygalnydja yolnuwal payi yuli Dhuyu-
Birrimbirryu  gurrupan dhd&wu  punhin
dhulmu-ganydjarrmirra, djambatjnha, ga
wiripunjuwalnydja yolnuwal payi yuli dhdwu
gurrupan marrngithinyarawnha marrtjinyaraw.
9 Ga wiripunuwalnydja yolgpuwal nayi nuli
nuriniyi bili yan wagnganydhu Birrimbirryu
mundhurr gurrupan marr-nhirrpanminyawuy
yuwalknha vyan d&ilnha, méarr pnayi dhu
nunhiyiny yolnu marr-yuwalkmirriyirra
Djesu-Christkala nula nhakun malaguw

djdmaw yindiwnha. Ga wiripunjuwalnydja
yolnuwal payi qyuli gurrupan mundhurr
dukmaranharawnha, mdarr nayi dhu ga
puriniyiny  yolyuy dukmaraman 1punha
punhi rerrimirrinhan yolypuny walalany.
10 Ga wiripuguwalnydja yolyuwal nayi nuli
Dhuyu-Birrimbirryu ~ mundhurr  gurrupan
ganydjarrnha djamawnha nurikin nunhi
payanu-ganyim'thunamirriwnha romgu, yunhi
gi baynun wiripuguynydja nula yolthuny
yolnyuy pnayathul balanyayiny ganydjarr. Ga
wiripunuwalnydja yolgyuwal payi nuli Dhuyu-
Birrimbirryu marrtji dhdruknha gurrupan,
bala nayi nuli ga nunhiyiny yolnpu wana
dhéruktja ganydjarrmirra, ga lakaramany
payi nuli ga nunhi God-Wanarrwalnha yan
payanuynydja ga guyaynanharaynydja. Ga
wiripununhany yolyuny nayi nuli nunhi
gurrupan mundhurr dharaganarawnha
yolnuwnha walalar), marr yayi dhu ga nuriyiyi
yolnuy ydma muka dharanan nyunhiyi dhéruk,
ga djama malany yunhi pyuli ga yuwalktja
dhawatthun beynura yadnan Walnamirriwunun
Birrimbirrwuy gurrupanawuy, ga wiripuny
payi puli dhiruk dharangandhi nunhi pyula
wanhaguwuynydja, nydlny'tja nunhi, nula
yolkununy  birrimbirrwuryy = mokuywununy
gurrupanawuy. Ga wiripuguwalnydja
yolypuwal 1payi yuli Dhuyu-Birrimbirryu
dharuk gurrupan wiripun yunhi mulkurun
dharuk dharananamiriwnha, yurr nuriniyi
bili yan Birrimbirryuny wanganydhu nuli ga
punhi dhéruktja gurrupan wiripunuwalnydja

yolnuwal mayaliwny'tja  lakaranharawnha
nurikiny yunhi mulkuruwnydja dharukku.

11 Yo. Dhuwaliyi mala yunhi mundhurrnydja
ga bukmak yan puli ga nunhi marrtjiny
nurukundhi bili yan wanganygur
Dhuyu-Birrimbirrwur yan wetjpuynydja
gurrupanawuy, nunhi bili yan Birrimbirrnydja
wangany yan nhanguwuy God-Wagarrwu.
Nayi nuli ga nunhi djdmany dhiyayiyiny mala
mundhurryuny yolnpuwalnydja walalaggal,
yurr nayi nuli marrtji punhi gurrupandja
gana'-ganan, yurr warnga'-warnganygal yan
yolnuwalnydja walalangal bukmakkal yan.

Djesu-Christku Rumbal

The Body of Christ
1 Corinthians 12.12-31

12 Yo. Limurrnydja dhuwal Garray-
walagumirrnydja mala Djesu-Christkun
rumbal. Gatjuy limurr pathil guyapa

dhuwal rumbal yolyuny. Yolpyuny dhuwal
rumbal waygany yan, yurr nunhinuwuyyi
rumbalpuy wagnganybuynydja barrkuwatjnha
wakany' mala, balanya nhakun wana, ga
luku mandany, ga mangutji, ga buthury,
ga bukmak pyunhi wiripun malany. Yurr
bukmak punhiyi wiripuny malany wangany-
manapanawuynydja warnganybuynydja
rumbalpuy, wanganynha yan. Ga limurrnydja
dhuwal Garraywalagyumirrnydja yolyu walal
rumbal wanganynha yanan Djesu-Christkun.
13 Ga balanyayi bili limurrnydja dhuwal
bukmak nunhi liya-lupmaranhawuynydja

yolnu walal wanganydhi vyan rumbal,
nhanukalnydja Dhuyu-Birrimbirrwalnydja
ganydjarryu. Wiripuwurrnydja limurr dhuwal
Djuw®™ mala, ga wiripuwurrnydja limurr
dhuwal yaka Djuw mala, ga wiripuny limurr
dapmaranhawuy yolnu nula yolkun bungawaw,
ga wiripuwurrnydja limurr dhuwal yaka yan
dapmaranhawuy djdmamirr.  Yurr punhiyi
Walpamirrnydja Birrimbirr wangany yan nuli
ga nhina limurrungal wanga'-wanganygal yan
payanuyurnydja, ga pyunhi nhakun pali yuli
punhi buku-luptja mérram, bala nali yunhi
rumbalnydja warnjganynha yanan.

14 Yo. Yolnuny dhuwal rumbal yaka
yan rumbalnydja warnganydja, nula
nhimiriwnydja. Rumbalnurnydja dhuwal
gula nhdny mala dharrwan mirithirra. 15 Nuli
payi dhu nunhi lukuny wana bitjandja gam,
“Yaka dhuwal nparrany rumbalpuy waka',
dhuwal parrany ginan, bili yaka dhuwal
parra goyn,” yurr yuwalktja payi dhuwali
lukuny rumbalpuy yan muka, balanya bili
nhakun punhiyi goy. 16 Ga nuli balay nayi
dhu nunhi buthuruny wana bitjan, “Narrany
dhuwal yaka warray manutji, ga yaka yarra
punhiyuwuy rumbalpuy,” bitjan nayi dhu,
yurr nayi nyunhi buthuruny yuwalk yan waka'
nunhinyuwuyyi wayganybuy rumbalpuynydja.
17 Nuli balan nayi punhiyi rumbal manutjiny
yan warnganydja, nayiny balan ganha nunhi
buthurumiriwyuny rumbalyu bdynun ndnha.
Ga yuli balanp nayi rumbal buthuruny yan

* 12:13 Jews

wanganydja, yurr nhaliynha balay payi
ganha punhi purruynydja nhumana? 18 Yo,
yurr marngi limurr dhuwal, nunhi nayipiny
God-Wayarryuny  nhirrpar  barrkuwatjnha
punhi pula nhdny mala yolyuwalnydja
rumballil nhanukiyingal nayi yan djalyuny.
19 Nuli balan payi bdynuny pula nhad malany
nunhinuwuyyi rumbalpuy, buthuruny balary
ganha vyan wanganydja dharranha, ga
punhiyiny yakan yuwalk rumbal yolyu.
20 Yurr yuwalktja nunhi yolpuwalanuwuynydja
rumbalpuy dharrwan mirithirra, wiripujuwnha
wiripunuwnha djdmawnydja barrkuwatjkun,
yurr wayganynha walalan nunhi rumbalnydja
ypurikiwurruydhiny.

21 Yo, yuwalk. Yakan nayi dhu punhi
manutjiny wana gongalnydja bitjandja gam,
“Narra ga dhuwal buluny djulkmaram nhuna,
ga narrapi yan dhu dhuwal djdma bukmak nula
nhidny mala.” Ga payiny dhu mulkurrnydja
yaka wapa lukuwnydja bitjan gam', “Narrany
dhuwal bulu warray garrwar, ga yparrapi yan
dhu dhuwal djadma bukmak nula nhd malany.”
Yaka yan payi dhu nunhi bitjandhiny wapa.
22 Wiripuny dhuwal rumbalpuy jula nha malany
yalngi, yurr nuli yayi dhu yunhi wanganydja
pula nhd punhiyiny vyalyginy widi'yun
pulinuryiny rumbalgur, nunhiyiny nhakun
nhannyuwuynydja rumbalwuny yakan manymak
nhinanharaw balanyarawyiny ginanuwnydja.
23 Ga nunhinuwuy rumbalpuy yula nhd malany
punhi nayi yaka limurrungal nayanunur
nurrunu, yurr badak yan limurrnydja nuli

ga dhuwal djdgany manymakkuman yan
purikiyiny malaguw. Ga punhiyiny nha
malany nunhi dharrpalnhany gayulpuynydja
payathanhawuy limurr nuli ga gungaman
nula yolkalnydja nhéanhanur. 24 Yurr
nunhiyi wakany' malany limurruy nunhi
manymak punhi nula yolkuny nhdnharaw,
yakan limurr pyuli gi punhi djdgany nhakun
gungununy. Yo. Yurr payipi punhi God-
Wanarryu warnganygunalnydja rumbalnydja
nhirrpar, ga nurukuny pnayi nuli ga nunhi
ganydjarrmiriwwuny  yalngiwnydja  djaga
manymakkumdhi yan. 25 Bili balanyarawyi
muka npayi punhi rumbalnydja djama,
marr dhu nunhi bukmaktja nhiny mala
nunhi wagganynha yan rrambapin, yakan
dhu barrkuwatjthirr, marr walalnydja dhu
waynganynha yan rumbal djagan dhu ga
walalanguwuy walal rnamathaman vyan.
26 Ga puli dhu nula wangany nunhiliyi
rumbalyur bakthun nula nhéd, payiny dhu
nunhi bukmaknha rumbalnydja rirrikthunna,
nayanu-yatjirra manapan. Ga nunhi dhu
nula wanganygu rumbalwu yolyu wokthun,
punhiyiny nhakun dhu ga bukmaktja
punhi nula nhd malany punhinuwuyyiny
warnganybuynydja rumbalpuy galya-
djulpithirra.

27 Yo. Bukmak nhuma dhuwal njunhi Djesu-
Christkalaumirrnydja warnganynha yan
rumbal nhanpyuwuynha yan, yurr bukmak
yan nhuma dhuwal benuryi wanganynur
wakany' malany. 28 Ga bitjarryin nayi nunhi

God-Warnarryu nhirrparnydja nhangyuwuynydja
yolnu'-yulyuny Garraywalanumirrinhany
mala namathanal yan, bala payi djdmany
marrtjin ~ gurrupara  warnga'-wayganygun
yan, wiripun ga wiripun barrkuwatjnha
djdmany malany. Nurrunyuny nayi
punhi nhirrpar djuy'yunawuynha mala,
ga  bepuryiny payi  wiripuwurrunhany

nhirrpar djawarrkmirrinhan mala. Ga
dhurrwaranyur benuryiny payi nhirrpar
marngikunhamirrinhan  walalany. Ga

benpuryiny nayi God-Wanarryu ganydjarr-
gurrupar  wiripuwurrungalnydja  djamaw,
mdrr walal dhu ga djidma yindin mirithirra
payanu-ganyim'thunamirra rom. Ga
wiripuwurrungal payi gurrupar ganydjarr
walnpakunharawnha yolnpuwnha walalar
rerrinura. Ga wiripuwurrungal payi
gon-gurrupar djdma = guyga'yunarawnha,
purikiwurrugygun yolyuw gurrupurunjuwnha
walalan. Ga wiripuwurrunhany nayi nhirrpar
nurru-warryunaynunhan mala, walal dhu
ga wana-gdman yolnpunhan walalany. Ga
wiripuwurrungalnydja nayi gurrupar djama
warnanharaw mulkuruwnha dharukku
dharananamiriwwun.

29 Yo, waygga'-wanganygal muka nayi puli
punhi gurrupandja marrtji djimany mala. Yaka
nhuma dhuwal bukmaktja djuy'yunawuynydja
mala, ga vyakayi yan nhuma dhuwal
bukmak djawarrkmirrinydja mala, nhd mak
marngikunhamirrnydja walal, baygu yan. Ga
yaka muka nhuma nuli gi dhuwal bukmakthuny

djdma nayanu-ganyim'thunamirrnydja
gpunhi rom. 30 Ga yaka muka yan nhuma
guli gi  nunhi bukmakthuny maérray
punhi  Dhuyu-Birrimbirrwunyuny ganydjarr
yolpuwnydja walalarg walgakunharaw
rerrinurnydja. Ga baynguyi yan nhuma
bukmakthu nuli gi lakaray God-Wanarrwu
dhédruk nunhi wiripunuwurrnydja dharukkurr
mulkuruwurrnydja. Ga yakayi vyan
nhumalangal bukmakkal pnayi nuli gi nunhi
Dhuyu-Birrimbirryuny mayaliny’ warranulkur)
purikiny punhi dhdwuw punhi nayi pathil
warnan mulkuruwurr dhirukkurr.

31 Yo, galparrarrayurrnydja gi mirithiny
nurikiyin mala mundhurrwuny njunhi nhé mala
purrunu nhakun nhanukal God-Wanarrwal
manutjinur.  Yurr bulu wanganynha parra
nhumalan dhu dhdwu lakaram yunhi mirithirr
nurrunun dhuwandja.

13

Yuwalkkunun yan gi mdarr-namathiny

Love truly
1 Corinthians 13.1-13

1 Wiripuny mak parra nuli ga nunhi wapa
mulkuruwurra mathakurr gunhi wiripuuwnha
yolnuw walalay matha dhuwalaguwuy nunhi
munatha'wuy ga wiripuny Godkalanawnha
dhdwu-gdnhamirriw walalar) matha. Yurr yguli
nayi gi baynuny narrakal marr-namathinyawuy
yorri nayanunur, yunhiyiny narraku dharuktja
warnaran jula nhadmiriwnha mayali'miriwnha,

balanya nhakun puli ga nunhi banikinmgur
rirrakay dhawatthun wutthu'-wutthunawuy
damban.

2 Mak parra dhu ga wiripuny dhunupan
lakaram dhdrukthu dhulmu ganydjarrmir-
riynha, nhd mak narra marngi bukmakkun yan,
ga dharapana narra dhu ga nunha yunhi God-
Wapnarrwuny gayulpuynydja guyaypanhawuy;
nhd mak parraku dhu punhi maéarr-
nhirrpanminyawuynydja nuthanna yindithirra
pula nhakun wipgawnha gitmaranharaw
bukuwnha, yurr nuli narra dhu ga yunhi yakany
nhakun  maéarr-namathirr  wiripugyuwnydja
yolnuw walalay, punhiyiny nhakun parrany
baynun, dhapary'nha, dharuk-wanaran
balanyan yolnu.

3 Mak parra dhu wiripuny gurru-
panna warrpam'nha 1pula nhiny mala
parrakuwuy nurukuwurruygygun nunhi
purruwuykmirriwnha yolnpuw walalay; nha
maka narra dhu wiripuny yunhi rumbalnydja
parranhawuynha narra gurrupanmirra
gurthawnha nhdranharaw dhinganharawnha.
Yurr nunhi narra nuli gi baynuny nhakun marr-
namathi wiripunuwnydja yolyuw, pnunhiyiny
parra bdynun gula nhdmiriwnha yan.

4 Yo. Yuwalktja dhuwal maérr-
pamathinyawuynydja rom balanyan gam|,
Marr-yamathinyamirrnydja dhuwal nunhin
yolnu nayanu-galkunamirra, baydhi
panya dhu nunhi pula yolthuny nayanu-
midikumandja. Ga wiripuny nayi maéarr-
pamathinyamirr yolypu poy-wuyunamirra,

djdgan payi pyuli ga wiripugjuwurruyguny
yolnpuw walalayy manymakkuman yan. Yakan
payi nuli gi nuriniyiny yolnyuy nunhi maérr-
pamathinyamirriynydja marnutji-diy'yurr
punha wiripugjunhany vyolyuny, ga yaka
payi puli gi punhi garrwarkunhamirrnydja
nanyapinya nayi, ga guyananhamirr
yindikunhamirrnydja; yanan nayi dhu ga gunhi
nhinany ga wayany ga manymakkuman yan.

> Yakan nayi dhu ga nunhiyiny marr-
pamathinyamirrnydja yolgu galyaw'yundja
ga dhéi-dhakandhirrnydja. Ga yakan nayi
dhu pyunhiyiny yolyu lay-didlnydja ga maérr-
widi'-dumurrnydja. Ga yakan payi dhu ga
punhi mirr-maypayirrnydja. Nunhi yuli ga
nula yolthu yolyuy djama yatjkurrnydja yan
payanu-yatjamany panyanhany punhiyiny
punhi marr-namathinyamirrinhany yolyuny, ga
yakan nayiny dhu ga nunhi wiyin-marramany
guyana nunhiyiny.

6 Yo, marr-namathinyamirrnydja yolyu nuli gi
punhi baynun yan nayaynu-namathi dhuwurr-
yatjkurruwnydja romgu. Yurr nayi dhu ga
punhi djal-namathirrnydja nurikin bili yan
yuwalkkun ga dhunupawnha romguny.

7 Yo, marr-namathinyamirriynydja yolguy
puli ga dhuwal bitjanna bili yan galmuman
punha wiripugjunhany yolnyuny, ga bitjan bili
payi dhu ga marr-nhirrpanmirr ga payanu-
gatjpu'yunna, ga nayanu-dadawyunamiriwnha
nayi.

8 Yo. Dhuwal nunhi wiripu mala mundhurr
punhi nuli ga yolyuy walal béaki dhiyay

bala balanya nhakun; Dhdwu' limurr dhu
ga lakaram dhulmu-ganydjarrmirr ga wanga
limurr dhu ga mulkuruwurr dhéarukkurr
ga bulu marpgithinyawuy limurruyy dhu ga
gorra, dhuwaliyiny mala yunhi yan guwarr
dhawar'yurr dhu.

%10 Bili limurrur dhuwal nunhi
marngithinyawuy ga bulu dhulmu-
ganydjarrmirr mala dhdwu, nunhiyiny dhéru-
gulkgulk yan. Ga yalalanumirriynha pyunhi
dhéd-dhawar'yunamirriynha, bdy pnayi dhu
bonguy yutan wana maly'thurr, bala dhu yunhi
punhiny nhd mala dhéiru-gulkgulktja yunhi
limurr yuli ga dhiryun nh&ma ga dharaypan
dhiyany bala, nunhiny mala dhu bonguy
dhawar'yurra.

11 Néathilnydja nunhi parrany yothu muka
yan, wananany njarra gan junhi ga guyananany
bitjarrnha nhakun yothuynha yan, bili mérr
ganga yan pyarra nunhi pathilnydja marggi.
Yurr dhiyaguny bala parra dhuwal yindin
yolnu, bilin narra dadawyurra benuryiny nunhi
yothuthinyanurnydja romrur.

12 Yo, dhiyaguny bala pnali nuli gi dhuwal
yaka warrpam'thurrnydja maly'maran nunhi
God-Wanarrwuny nula nha malany, bili buku-
moma yan limurr njuli ga nunhi nhdmany, bitjan
nhakun nuli ga punhi yolyuy nhdma wunuli
panyapinya payi ganu'mirrilil gapulil. Yurr
nunhalnydja pali dhu gi yunhi yuwalkkunyun
yan nhdguny panya rumbalnha. Dhiyalnydja
punhi munathamgurnydja narra dhuwal marr
ganga yan marngi Godkalanawnydja romgu,

yurr nunhalnydja yalalanumirriynydja parra
dhu nunhi marygithiny nhangu warrpam'kun
yan, biyak bili yan nhakun nayi God-Wanarr
marngi narraku warrpam'ku yan.

B Ga dhuwanna mala punhi
yindiny mirithirrnydja gamurru'
gam', marr-nhirrpanminyawuynha, ga
marr-gatjpu'yunawuynha ga MmAarr-

namathinyawuynha, yurr yindiny punhi
mirithirrnydja gamurru' djulkmaramany ga
marr-jamathinyawuyyun.

14

Nhaltjan dhu bdki mundhurr malany nunhi
Dhuyu-Birrimbirrwun  gurrupanawuy  God-
Wanarrwalanaw djaimaw

Using the gifts given by the Spirit
1 Corinthians 14.1-25
1 Yo. Gatjuy mirithin gi biyakun djalthiny
madrr-namathinyarawnydja  nunha  nunhi
wiripuwurrunguny yolnpuw walalar. Ga yuwalk
yan gi larrununy mdarranharaw nurikiny

nunhi walnpamirriwnydja mundhurrwu
malanguw nunhi payi nguli ga Dhuyu-
Birrimbirryu gurrupan nhumalangal.

Yurr mirithiny gi larruy purikin bili yan
wanganygun mundhurrwuny, yunhi nhe dhu ga
lakaramany ganydjarrmirriynha dhéarukthuny,
nhanjuwuynha yan God-Wayarrwun nayanuny
ga guyananhawuynydja. 2 Nunhi nhe nuli ga
wana mathakurr dharananamiriwwurrnydja,
punhiyiny nhakun nhe dhu ga wanany

nhanukiyingala yan God-Wanarrwala, yakan
yolnuwalnydja walalangal, bili yaka yan
yolnuynydja walal nuli gi nunhi dharanul
punhiyiny dhdruk malany; Nunhiny nhe yuli
ga wagnany nunhiyin nunhi dharrpalnydja
mala, 1yunhi payipin nguli ga Dhuyu-
Birrimbirryun dharanan. 3 Ga yuli nhe dhu
ga nunhi djawarrkthun God-Wagnarrwalnydja
yan qpayanuy ga guyananhawuyyu, ga
punhiny nhakun nhe ga guypga'yunna pyunha
wiripununhan yoluny ypayanu-dialkuman ga ga
marrparafyguman. 4 Yo, nunhi nuli yolyu wapa
mulkuruwurrnydja dharukkurr, punhiyiny
payi nuli nhakun nayanu-dialkunhamirrnydja
nanyapinyan 1ayi. Ga yunhi nhe quli
ga wapga dhidruk  dharapanamirrnydja
God-Wanarrwalnydja yan  payanguy ga
guyaganhawuyyu, nunhiyiny nhakun nhe
nuli ga nayanu-ddlkumany wiripuwurrunhan
yolpuny walalany Garraywalapjumirriny nunhi
walal nuli ga ndma nhuna dhéruk.

5 Narrany dhuwal djal nhumalan, nhuma
dhu ga punhi bukmaknha bitjandhiny wana
mathakurrnydja. Yurr buluny nparra ga dhuwal
djalthirr nhumala, nhuma dhu bukmaknha
yan dhawatmaraman lakaramany punhiyiny
punhi God-Waparrwun guyananhawuynydja
ga yayanuny. Bili nunhiny yolnu nunhi
payi nyuli ga wana dharanganamirriynydja
dhéarukthu, ga balanyarayin wananharay nayi
puli marrtji punhi gupga'yundja nunhany
nunhi wiripuwurrunhany yolyuny walalany,
djulkmaraman nayi ga nyunhiny yolyuny nunhi

payi yuli ga waga mulkuruwurra mathakurr.
Yurr nuli nayi dhu nyunhi mayaliny' malr'thun
nula yolkalnydja yolpuwal punhinuwuyyiny
dharaganamiriwwuynydja mathapuy, bala
nayi dhu ga punhi dhunupan lakaraman
purukuwurrunggun nunhi wiripuwurruggun,
bala nunhiyiny dhu nhakun Dbukmaknhan
Garraywalagumirrinhany mala nayanu-
dalkuman nyuriyiyiny dharukthu.

6 Wawa walal ga yapa walal narraku, nuli
balay narra nunhi marrtjiny nhumalangal
dhipaliyiny, ga wani parra balary nhumalany
mulkuruwurrnydja dharukkurr, ga nhalayak
parra balay nhumalany nunhi gunga'yurr
yulpuny? Nany gunga'yurrnydja narra balar
nhumalany dhuwal, nunhi balan payi God-
Waparryu manutji-wurrupul narrakalagawurr
nhumalay nula nhd mala, ga lakaray
parra balay nhumalanggal punhin nunhi
nhanukiyingunun yan marngi-gurrupanawuy,
ga wiripuny narra dhu ga djawarrkthunna
dhdwun lakaram, ga wiripuny narra dhu
ga nhumalany marngikuman, nunhiyiny
nhumalan gunga'yunamirrnydja.

7 Yo, punhi nuli ga vyolypu nhakun
bul'yun gitaynydja nhd mak wiripuguy
rirrakayyu dharanganamiriwyun ga
dhumbal'yunamirriynha, ga nayiny dhu nunhi
wiripuny yolyu nhakun mérr-dhumbal'yunna.
8 Ga nuli dhu nunhi yolyuny walal yakany
nhakun marngikunhamirr, ga nhaltjanna
walalnydja dhu nunhi wiripuny mala
dirramurruwurr  marnygithirr, nurukuny

punhi mirinuwnydja girri'-yamathinyaraw?
9 Ga balanyayi bili nunhi mulkuruwnydja
dharukku mayali'; gunhi payi dhu yolyu wana
mulkuruwurrnydja  mathakurr, nhannuny
dhu nunhi purikiyiny yolyuw yakan pula
wiripunjuynydja yolguy dharagan dhawuny'.
Bili ydnan payi dhu ga nunhi wataywuman
warnany.

10 Dhuwandja ga  dhiyalnydja  mu-
natha'nurnydja dharrwa dharuk wana yolpu
walal, wiripu wiripu matha, yurr bukmak
dhuwaliyi mala  dharuktja  mayali'mirr
warrpam' yan. 11 Yurr punhi payi nuli
yolnu wana parraku wiripujuwurrnydja
mathakurr, yuliwitjandja nunhi parra yakan
marngi pyurikiyiny mathaw, parrakalnydja
nayli punhiyiny vyolypu balanya nhakun
mulkurun, ga parra nhanukal dhu bitjandhi
bili yan mulkuruyirryi. 12 Ga puli nhuma
ga mirithirrnydja djalthirr purikiyiny mala
mundhurrwu nunhi Dhuyu-Birrimbirrwununy
mala gurrupanawuywu, yurr mirithiny gi
biyakuny galnarrarrayurrnydja larrununy
purikin bili yan mundhurrwuny, nunhi nhe
dhu ga bukmaknhan yan Garraywalanumirriny
yolnpuny  walalany  payanu-rur'maraman.
13 Yo, punhiyiny yolpu nunhi payi nuli ga
mathakurrnydja wana, nayiny nathil dhu
pay'thun bukumirriyam Garraywal nuriki
bala wiripuyjuw mundhurrwuny, marr payi
dhu ga puyany' dhawatmaraman lakaram,
nunhinuwuyyin mathapuynha wananhawuy.

14 Yo, ga nunhi parra nuli ga nunhi

bitjandhiny bukumirriyam wiripuyjuwurrnydja
dhdrukkurr mulkuruwurrnydja, punhiyiny
nuli ga bukumirriyanhawuy marrtji benura
punhi birrimbirryura ynarrakal, yaka narrakal
guyanganhawuynur, bili  mulkurrnyurnydja
parrakal nuli gi dhuwal yaka maly'thurr
nunhiyi dhéruk mala. 15 Ga nhaltjan
dhika parra dhu yulpuny? Narrany dhu
dhuwal bukumirriyaman mulkuruwurra
mathakurrnydja birrimbirryun narrakiyingal
parra, ga wiripuny narra dhu bukumirriyam
liyaynha yarrakiyingal parra, ga dar'taryun
parra dhu manikay mulkuruwurra mathakurr
birrimbirryun parrakiyingal, ga wiripuny
parra dhu dhuwal liyay parrakiyingal
parra dar'taryun. 16 Yo, ga nuli nhe
dhu ga nunhi bukumirriyamany buku-
gurrpandja God-Wanarrnhany nhokiyingal
nhe birrimbirryuny wiripunuwurrnydja
dharukkurr mulkuruwurrnydja, ga nayiny
dhu nunhi wiripuguynydja yolyuy nama
nhuna, ga nhaltjanna pnayi dhu nunhi
yoramany nhunu, “Yo, yuwalk muka,”
bitjandja, nurikiyiny bukumirriyanhawuywuny
nhokalanaw, nunhi payi gan bdynu warray
nhuna dharananany panha? 17 Yo, manymak
warray nhe dhu ga npunhi buku-nal'yun God-
Waynarrwuny mulkuruwurra mathakurr, yurr
puriniyi  bukumirriyanharaynydja  nhokal
nhe dhu nunhi yakan gupga'yvun nunha
wiripugunhany yolguny. 18 Yo, buku-gurrpandja
narra ga dhuwal God-Waparrnhan, nunhi
parrany nuli ga dhuwal bukumirriyam

nuliwitjandhin nunhi mulkuruwurra
dhédrukkurrnydja, djulkmaraman parra ga
gunhi bukmaknhany nhumalany. 19 Yurr gunhi
limurr nuli lup'maranhamirrnydja wangany-
manapanmirrnydja, ga djalnydja parra
dhuwal narra dhu waypany nhumalar lurrkun'
yan dhéruktja dharananamirr yan, maérr
parra dhu nunhi yuwalknha yan nhumalany
gunga'yundja, yakan dharrwaynydja dharukthu
dharaganamiriwyuny.

20 Wawa ga yapa walal, yakan walal gi
guyayiny biyakuny nhakun yunhi yothuynydja
nuli ga guyana. Nany nhumany yanbi
dhu nunhi buku-dhumukthirra pnula nhény
mala yatjkurrnydja rom, bitjan nhakun
yutay yothuy papa-rananmirriy, yunhi payi
dhungan nhaku malaguw yatjkurruw. Yurr
guyananhawuynydja mala nhumalary) dhu gunhi
balanyan nhakun punha palapalmirriwnha
mala, nunhi walal nyuli ga namathaman guyana
barrku-dakthunna.

21 Nunha nunhi néathilinugurnydja djorra'gur
ga dhéiruktja wana bitjanna gam/,

“Narrany dhu punhi Garraynydja wana
parrakiyingalawnydja yolypuw walalay

dhéaruk-gurrupanmirrnydja nunha
mulwu'-mulwurwala yolnuwalnydja
walalagngal.

Yurr walalnydja dhu nyunhi badynun narrany
dhéaruktja ndma dharagan,

baydhiyarra dhu ga yunhi mulkuruwurrny-
dja dharukkurr walalan wana.”

14:21 Isaiah 28.11-12

22 Ga qguli pnayi dhu ga punhi

yolnuy dhunupany yan dhawu
lakaram dhawatmaramany ga,
nunhiyiny walalanguwuynha MAarr-
yuwalkthinyamirriwnha dharananaraw
ga  gupga'yunaraw, ga yakan nunhi
gunga'yunamirr walalanguny nunhi

Garraywalanumiriwguny mala. 23 Yo, nuli
balayy gi nunhi Garraywalangumirr vyolgyu
walal  buku-lup'maranhamirr, bala nuli
marrtji nunhi yolyuny walal bukmaknha
wariny mulkuruwurra mathakurrnydja
dharananamiriwyun, ga walal balay pyunhi
wiripuwurr  yolypu walal nunha  dha-
madrryulkmirr ga warranulpuy mala gulni'-
gulpiyi balayi ga nhalayakun walal balay
nhumalany nunhi pdkuny, nhd dhuwandja
bawa'mirra mala muka biyakun? 24 Ga
puli nhuma dhu ga punhi bukmaktja
wana dhunupany dhidwu lakaram God-
Waynarrwuny yan nayanu dhawatmaram, bala
walalnydja dhu nunhi wiripuwurruynydja
yolnpuy walal marr-yuwalkthinyamiriwyuny
mala ndman God-Wanarrwuny dhéruk, bala
walal dhu nunhi payanuny nhinhamirra
dharananmirra. Bala walal dhu yan
liva-gulinybunhamirra nuriypiyin nunhi
nhumalaggala dharukthuny. 25 Bala dhu nunhi
pula nhiny mala nyunhi walalaggal yuli ga
porra djulul'yunawuynydja payanunurnydja,
dhawatthun dhu warragullila. Bala payi
dhu punhiyiny vyolypu dhunupan nhakun
nyily'maranhamirra yanyapinya yayi lukulila

nhanukala God-Wanarrwala, buku-pal'yunna
manapan nayi dhu God-Wayarrwun, ga wanany
npayi dhu ga nunhi bitjanna, “Way, yuwalk muka
dhuwal God-Wayarrnydja, payiny dhuwanna
nhumalangala malaygur,” bitjanna.

Buku-nal'yunaraw ga lakaram romgurr, yaka
baduwaduyurr

Orderly, not disorderly worship
1 Corinthians 14.26-40

26 Yo, wawa ga yapa walal, balanya narra gan
punhi dhdwuny' nhumalay lakarayal gam', Nuli
nhuma dhu gunhi buku-luy'maranhamirrnydja
buku-yal'yunarawnydja nhanypuny Garray-
wuny, bala nayi dhu yunhi waynganydhuny
yolnuy lakaram manikaynha nhumalan
dar'taryunarawnha, ga wiripunuynydja
yolnuy dhu ga marngikuman nhumalany,
ga wiripunuy dhu ga nunhi yolpuy lakaram
punhiyin, nunhi nayi nhanukal God-Waparryu
milkuygal, dhawatmaranal, ga wiripuny dhu
ga yolpu wagna dharukkurr mulkuruwurra,
ga wiripunuynydja dhu ga nunhi yolguy
mayalin' lakaram nunhinuwuyyin dhéarukpuy
mulkuruwuynha, @ marr dhu dhiyapiyiny
malanguy bukmakthuny gupga'yunna nayanu-
didlkuman punha Garraywalajumirrinhan
yolnuny walalany.

27 Yo, puli  nhuma dhu  nunhi
lunp'maranhamirrnydja buku-
pal'yunarawnydja, yaka nhuma dhu ga punhi
bukmaktja wana nyuriniyiny nunhi dharukthu
mulkuruynydja dharananmiriwyuny. Mak

dhu ga punhi wangany yan yolguny
wapna bitjandhiny, mak méarrma’, nhad mak
lurrkun', yurr punhiwurryin bilin yan
ganan' nunhiny, yurr wargga'-wanganynha
walal dhu ga punhi wapany, gdna'-ganan,
yakan wagnganynurnydja rrambaryiny. Ga
guli nayi dhu ga nunhi bitjandhiny wana
dharananamiriwnydja yan dhdaruk, Dbala
dhunupan payiny dhu nunhi wiripuny
yolnpu rur'yunna bala lakaraman mayalin'
punhinuwuyyin dhadrukpuynha. 28 Ga nuli nayi
gi badynuny nula yolnu nhini balanyarawyiny
lakaranharaw dhawatmaranharawnydja
nuyawnydja nurikiyiny yunhi mulkuruwnydja
dhédrukku, ga pnayiny dhu punhiyiny yolpu
nunhi payi nuli ga mathakurr wana, yakan
payiny dhu ga nunhi mirithirrnydja wana;
nany wanany nayi dhu ga punhiyiny
dhéruk dharananmiriwnydja gayulnha yénan,
nayanuynha nhanukiyingal payi, marr dhu
mandapin yan marngi God-Wagnarrnha Bdpan
ga nayin yunhiyin yolnu.

29 Ga balanyayi bili dhuwal nunhi
marrmawny'tja mak lurrkun'kuny yolpuw
walalay, nuli walal dhu ga punhi lakaram God-
Wapnarrwununy yan guyayjanhawuy ga nayanu,
ga nhumany dhu ga nunhi wiripuwurrnydja
yolnpu walal ydnan nhakun buthuru-bitjunna,
bala yan mala-djarr'yurra marrtji nunhiyin
dhiaruknha mandany. 39 Ga nuli dhu nula yolthu
warnganydhu yolnyuy dhawuny' ga lakaram, bala
payiny dhu nunhi God-Wanarryuny dhunupan
dhéruktja milkuman nurukala bala pyunhi

wiripunjuwala yolyuwal punhiliyi malagur,
bala pnayiny dhu punhi wananhamirrnydja
yolnpu mukthunna yan balanyamirriyyin bili,
marr yayi dhu yunhi wiripun yolyu wana.
31 Ga bukmakthun yan nhuma dhu ga pnunhi
warnany lakaramany God-Wanarrwuny dhéruk,
yurr wanga'-wanganydhun; nayi nathil dhu
ga wanganydhu lakaram, ga muk, ga bat
payiny muka dhu wiripunuynydja yolnuy. Ga
bitjandhin payi dhu ga nunhi marrtjiny, mérr
dhu nunhi bukmaktja yolypu marngithirra ga
marrparandhirra.

32 Ga puli payi ga pula yolthu mundhurr
payatham payi dhu ga dhidwu lakaram,
nunhiyiny dhu nayipin marrtji nyunhiyin yolnpu
djawarrkmirra, ga bdy nhannun dhu walu
galkithirr, bala yorrnha nayi dhu wanany.
33 Bili payi ga nunha God-Waparrnydja
Béapany djalthirr nayi dhu ga dhuwali romdja
nhannu marrtji buku-pal'yunarawnydja
baduwaduyunamiriwnha méagayawurra yan
romgurrnydja. 34 Ga miyalkkurruwurrnydja
dhu ga yaka djawarrkthun dhawu lakaram;
bili nunha ga rom wana barragga'yun

Djuw®™ malaw walal dhu ga mukthun yan
nhina buthuru-bitjun yan. 35 Nuli payi
miyalk djal marggithinyarawnydja pula
nhakuny malanuw, ga yalalan nayi dhu dhé-
birrka'yundja dhuway'mirrinunhany nunhala
wéganura, bili gora-gurrupanamirra dhuwal
nhanguny nurikiyiny miyalkkuny, puli payi
dhu ga wana punhiliyiny malagurnydja.

* 14:34 Jews

36 Yaka dhuwal God-Wanarrwuny dhawu
nhumalangalnydja nurruyirr'yuna, ga baynuyi
yan payi nunhi nhumalanhawuynhany
nayathanha dhiyapiyiny dhawuy.

37 Nunhi dhu ga yolyu guyananhamirr
nanyapinya nayi nyunhi nayi God-Wayparrwuny
djawarrkmirr ga nula nhéd nayi ga walpamirr
ganydjarr nayatham, payiny pnathil dhu
nuriyiyiny yolnpuy nhdma dharangan dhuwali
nunhi narrakuy dhdaruk mala wukirriwuy,
bili dhuwandja punhi Garraywunun dhéruk-
gurrupanminyawuy parrany ga wukirri.
Bili dhuwaliyiny dharuk nhanukiyinguy
yan  Garraywunun  nhirrpanawuy  yaka
parrakununy. 3% Ga nunhi payi nuli ga nula
yolthuny yolnuy baykarraramany ndma dhuwal
nunhi nparrakununy wukirriwuy, yakan walal
nhannuny buthuru-bitjurr.

3% Yo wdwa ga yapa walal parraku,
mirithi yan walal gi djilthiny dhdwuwny'tja
lakaranharaw  Godkalangawnydja payanuw
ga guyaganhawuywu. Ga nunhi payi dhu
yolnu wana wiripujuwurrnydja dharukkurr
mulkuruwurrnydja, yakan nheny dhu panya
wana dadawmaramany warnanhanurnydja.
40 Yurr biyak bili djdimany marrtji bala dhunupa
yan namakuli'wurr yan romgurrnydja.

15

Djesu-Christtja walpathinan molunurnydja

Christ rose from the dead
1 Corinthians 15.1-11

1 Yo, wiawa walal Dhuwandja parra
dhu lakaraman pyunhi yuwalknha dhawu,
guyaganhamirriyam nhumalany, punhi bili
yan dhdwuny' nunhi narra yuli ganha pathil
lakaranha nhumalary). Bili muka nhuma
punhi marranalnydja, bala nhuma gan yunhi
dhirranany dhiyaliyin. 2 Ga dhiyaniyin nhe dhu
ga yunhi manymakthun dhdwuy walyany nhina,
guli balay nhe dhu ga nunhi nayathamany
bat-bitjandja yan wiyingumirrnydja. Ga
puli nhe nunhi yakany yuwalkkunpal madrr-
yuwalkthin, nheny dhu pgunhiyiny yakan
walpathirr nuripiyiny dhawuy.

3 Yo, dhuwandja dhédwu nunhiyin narra
dhu lakaraman nhumalangal, punhiyiny
nurrununy ga dharrpalnydja. Yurr yaka
dhuwal narrakiyingununy liyapuynydja

maln'maranhawuy; yan  parrany  gan
dhuwaliyi dhdwu madrranal nurukuwurrunguy
nunhi wiripuwurrunguy. Ga balanya

nunhi dhdwuny' gam', Djesu-Christtja nunhi
dhinganal limurrungalnydja dharapulyur, bili
limurrungal muka yatjkurruynydja, bitjan yan
nhakun nunha djorray' ga pathilinuy panya
lakaram dhinganhawuy.

4 Bala walal panya nunhi rulwandhurrnydja
molulila, ga norranany nayi nunbhiliyiny
molunurnydja marrma' munhany, bala
wiripunguynydja waluy nanya nayi yunhi God-
Wapnarryuny walngakunala benuryiny punhi
molunyurnydja. = Yuwalk punhi dhuwaliyiny
bitjarryiny maly'thurr, bitjarr yan bili nhakun
nunha djorray' nanya ga nathilinuy lakaram

pathilmirriyanal. 5> Ga dhagur benuryiny,
bala payi milkunhamin panyapinya payi
Betawala,” ga dhianur benuryiny nhakun buluny
payi maln'maranhamin pnanyapinya payi
nhanukiyingalanuwala djuy'yunawuywalnydja
walalangal, yurikiwurrungala nunhi 12-gala
yolpuwal walalangal. 6 Ga dhigur benuryiny
nhakun, dharrwan  mirithirra  nhannu
malthunamirrnydja  walal lun'thurrnydja
marrtjin warjgany-manapanminan warnganylila
yanan, nunhi djulkmaranalnha 500-nhany
nambany, ga bukmakthun yan panya walal
punhi nhénalnydja Garraynhany Djesunhany.
Ga wiripuny mala dhuwal badak yan ga
walpa nhina beyuryiny nunhi malanur, yurr
wiripuwurrnydja nunhi marr-lurrkun'tja bilin
murrmurryurra. ’ Ga dhanur benuryiny bala
nayiny muka nanya nhigpal Djayimdhuny,” ga
buluny nanya nhdgpal nurigiwurruynha yunhi
djuy'yunawuyyun mala nhanukal.

8 Ga narrakalnydja nayi nunhi Bolgalnydja™

milkunhamin dha-dhuditjnha, bitjarr
nhakun yothu nuli pnunhi dhawal-guyana
dhé-dhudit;. 9 Yuwalk warray parra

dhuwal djuy'yunawuynydja yolngu,  yurr
laypuy balanya, bili parra muka gan
nunhi Garraywalanumirrinhany  yolpuny
walalany bumar nayanu-midikumarnydja.
10 Bili God-Wanarrwal manutji-wuyunaray
parrany dhuwal djuy'yunawuynha yolnyu,
ga bdynun nhanpyu punhi God-Wanarrwu

* 3k %
15:5 Peter 15:7 James 15:8 Paul

baythinany nunhiyi manymaktja manutji-
wuyunamirrnydja rom. Yurr narra warray
gan pnunhi mirithinany djama murruy'-
murruyyurrnydja, djulkmaraman ga punha
wiripuwurrunhany djuy'yunawuynha mala.
Ga nhanpuwuy yan nunhi God-Wanarrwu
manutji-wuyunawuynydja gan djdmany
narrakalanuwurrnydja, yakan ganany
narrapiny.

1 Bili muka nhuma gan nunhi pékula
dhdwuny narrakur ga bulu wiripuwurrungur,
ga dhuwal napurr gan nunhi lakaranalnydja
gam', “Djesuny dhuwal Walnan.” Ga dhuwaliyi
bili muka nhuma gan nunhi dhdwuny marr-
yuwalkmirriyin.

Garraywalanumirrnydja yolpu walal dhu
nunhi walnathiyi molunurnydja

The resurrection of Christians

1 Corinthians 15.12-34

12 Yo, bili muka pnanapurr gan nunhi
lakaranalnydja nhumalar nathil yan
bitjarrnydja gam', “Djesu-Christtja walnathinan
benyurnydja nyunhi molunurnydja,” bitjarrnydja,
bala nhuma gan npunhi bilin marr-
yuwalkmirriyinan. Ga nhaku nhuma nyuli
ga yunhi wiripuwurrnydja waga bitjandja,
“Nunhi nguli yolyuny dhingam, bala nayi dhu
ga nunhi norran molunurnydja wiyinyumirra,
yakan payi dhu punhi rur'yundja benurnydja
dhinganhaygurnydja,” bitjandja?

13 Ga nuli balap dhuwaliyi yuwalktja
yan, qunhiyiny mayali', nhakun payiny

balay npunhi 14 Djesu-Christtja  baynun
walnathinya rakunypnurnydja, ga dhawuny'
punhi napurrupygununy lakaranhawuy pula
nhidn mayali'miriwnha nhéaginin'nha. Ga
bdynun nhumalanguny gi yunhi yorri
pula nhd nunhiliyiny dhadwugur nhakun
marr-yuwalkthinyarawnydja. 15 Ga
buluny dhuwanna gam’, nuli nayi nunhi
wiripuwurrungunyuny dhadwu  dhunupany,
ga napurrnydja dhuwal nyél-dilkurra God-
Wapnarrwalagawuynydja dhawuw. Bili
nanapurr muka gan nunhi God-Wayarrnhany
lakaragal nunhi nayi Djesu-Christnha
walpakunal beyur dhigganhayur. Yurr
nuli dhuwaliyi yuwalktja dhdwu nunhi
dhu dhinganhawuynhany baynuny nhakun
rakunynurnydja walpakur, ga yunhiny npayiny
baynuyi yan God-Wayparryuny walpakunha
Christnhany dhinganharnur.

16 Yo, nuli dhu nunhi rakunymirrnydja
yaka walpgathirr, payiny balay nunhi Djesu-
Christtja yakayi walnathinya. 17 Ga puli
payi nunhi Djesu-Christtja yaka walyathinya
bepur dhinganhangur, yunhiny nhumalay
marr-nhirrpanminyawuynydja nula nhén
nhépiniy'nha, balanya nhakun bawa'mirriy
yolnuy puli mangutji-djurthirr. Ga badak
yan nhe ga nunhi nhinany garrpinamirrigur
yan romyurnydja. 18 Ga balanya bili,
punhi yurikiwurrunguny yolypuw walalay
Garraywalangumirriwnydja mala nunhi walal
marrtjin yathil murrmurryurr, walalnydja
marrtjin nunhi murrmurryurr gupa-dilnha

yan.
19 Ga nuli limurrunp nunhi marr-
gatjpu'yunawuy Djesu-Christkalnydja,

dhiyakuny bili yan munathawny'tja wanaw,
ga yakan nula wiripujuwnydja wagaw
yalalanumirriwnydja, ga pyunhiny nali yolgyu
yuwalknha yan gumurr-djararrknha.

20 Yo, dhuwandja yuwalknha yan. Djesu-
Christtja nunhi walgathin molunurnydja
yuwalk muka yan, walpan nayi ga nunha
nhinany djiwarr'nurnydja; nunhi yayi
rur'yurrnydja, bala payi dhéamirriyanala
limurrunguny, mirr dhu punhany pyunhi
dhinganhawuynydja yolyu walal moluyurnydja
walnathirrnydja marrtji bitjandhi bili yan,
goyurr-yupan nanyanhan.

21 Yo, dhinganhamirrnydja nunhi
rom maln'thurr nuliwitjarryi
nhanukalaguwurr warnganygalagyuwurr

yan yolnpuwalanguwurrnydja dhiyalnydja
nunhi munathanurnydja, ga bitjarryl bili
payi gunhi wagganygalagjuwurryi yan

yolpuwalanuwurr walpathinyamirrnydja
rom maly'thurr, méirr dhu nunhi yolyuny
walal walnathirra molugurnydja. 22 Yo,
nunhiyiny yolpu Yadamdja® dhigganal,
bala yan bukmaknha limurrnydja
nunhi dhinganalyi nhanukalagyuwurr
Yadamgalanuwurr. Yurr payiny punhi

Djesu-Christtja ~ walnathin molunurnydja,
ga Dbitjandhi bili limurrnydja dhu yunhi

* 15:22 Adam

walnathirryi dhinganhagur puliwitjandhin
nhanukalanuwurra Christkalayuwurra
walpathinyawurr. 23 Yurr yaka punhi
limurrunguny walu waygganygurrnydja Djesu-
Christkuny; payi npnathil punhi purrunguny
walpathin benur moluyurnydja, ga limurrnydja
dhu punhi nhanyuny yolyu walal, walnathirr
nuliwitjandhin nanyanhan munguyun,
balanyamirriynha nunhi nayi dhu ropiyin ralin.

24 Yo, nayiny dhu nunhi Djesuynydja
djulkmaranun yunhi ganydjarr-dilkurrunhany
waygarrnha malanuny ga nhd mala
ganydjarr dhiyakuwuy munatha'wuy ga
nurrudawalanuw malanuw nunhi walal nuli
ga bungawayirr dhiyal. Bala nayi dhu punhi
dhawar'yunamirrnydja walu bunin. Ga dhédgur
benyuryiny npunhi nayi dhu dhawar'maranuny
warrpam'thurrnydja, bala nayi dhu Garrayyuny
Djesuynydja gumurryu-wurrupula nunhi God-
Waynarrwuny rom nhanukiyingala yan God-
Waynarrwala Bédpawala, mirr dhu payipin
nunhi wanganynha yan gurrunjuny bukmakkun
yan. 25 Bili payipin dhu ga punhi nhina
Djesu-Christnha nurrunguny, ga yan bili ga
bukmakkum vyan payi dhu God-Wanarryu
djulkmaramany nunhiwurrunhany nunhi
walal nhanpu mirinu mala; bala walal dhu
marrtji ygorriny bukmaknha Garraywala
yan poynura ganydjarryurnydja. 26 Ga
dhurrwara-daw'yurrnydja nayi dhu djulkmarar
nanyanhan rjunhi mirinunhan nhanyuwuy nayi
dhinganhamirrinhan romnha.

27 Bili punha ga pathilinpuynydja djorray'

lakaram bitjanna, nunhi dhu bukmaktja nula
nhd malany payi dhu rulwagdhurrnydja
lukulila nhanukiyingal, ga nayipin yan God-
Wapnarrnha bdyynuny, bili nayi muka punhi
God-Wanarryu gan rulwandhurr bukmaktja
nhd malany nhanukalnydja Christkalnydja
ganydjarrlil. 28 Ga puli dhu marrtji yunhi
pula nhany mala bukmaknha norri nhanukala
Djesu-Christkala ganydjarryur, bala dhu
punhi yayipiny Gathu'mirrinuny nanyapinya
payi lukulila nhanukal nhirrpanmirr God-
Wapnarrwalnydja, mérr dhu payipiny God-
Waynarrnydja ga nhina mirithirra nurrunun
bukmakkun yan gula nhakuny malanguw,
bitjanna bili dhu.

29 Gatjuy guyani pathil walal nunhawurruny
nunhi yolnuny walalany nunhi walal nuli
ga buku-lup marram dhinganhawuywu mala
dharapul-djaw'yun. Ga nhaku walal nuli ga
nunhi bitjandhiny djdma? Ga nhaliy nunhi
gamurruyny'tja walal nuli ga nunhi buku-
luptja marram rakunymirriwalnydja yolnuwal
walalangal dharapulyur, yunhi walal nuli ga
marr-yulkthun muka, nunhi yanbi gi dhuwal
baynun bulu walya norri yalalagumirriwnydja
dhédgur dhinganhaygurnydja?

30 Ga nhaku nhuma nuli ga nunhi guyana, bit-
jandja, yanbi narrany yuli gi dhuwal yakan bar-
rari dhinganhamirriwnydja romgu? 31 Wawa
walal parraku, parrany nuli ga dhuwal mar-
rtji warray dhinganhamirriwurr romgurr, bit-
jan bili walu-yupan. Dhuwal nparra ga nunhi
lakaramany nhumalarn bitjandhiny, bili narra

ga dhuwal warwuyunna nhumalay. Ga bulu
pali dhuwal wanganynha nhakun rrambaryin,
warngany manapanna ga Djesu-Christkala, nunhi
limurrungalaguwala Garraywal. 32 Ga nuli
dhu gi nunhi rakunymirrnydja yolyu walal
baynuny walgathi, ga nhdpuynha narrany
gan punhi mari madrrapal yindiny payanu-
wutthunamirrnydja rom nunhalnydja nunhi Yi-
patjatjtja® wipganur? Ga nuli payi ga punhi
baynuny yan yuwalktja walnathinyamirr rom
yorri yalalanumirriwnydja, baydhin, go limurr
lukan marrtji maranhu-wurrupanmirra daynha
dhingu'-dhingurn godarrny'tja.

33 Yaka walal lay-laymaranhamirrnydja,
nuli nhe dhu ga mala-manapan dhuwurr-
yatjmirriwalnydja yolpuwal, nhe nuli bidynha
punhi biyak nhakun walalnha. 34 Gatjuy
bulu pathil walal guyani namatharn pini, ga
dadawyurra walal yatjkurrunurnydja romnur.
Yo wiripuwurrnydja dhuwaliyi yolnu walal
yaka yan marngi God-Wayparrwu, ga punhiny
goramirra nhakun rom.

Limurrnydja dhu yutan rumbal
yalalanyumirrnydja
Later on we will have new bodies

1 Corinthians 15.35-58 .
35 Wiripuny nhuma dhu gnunhi dha-

birrka'yun bitjan gam', “Nhé&thayi nyuli dhuwal
dhinganhawuynha yolnuny walalany walyakur
rakunynur? Ga nhathinyan walalary dhu gunhi
rumbalnydja?”

* 15:32 Ephesus

36 Nhd nhuma dhuwal? ... liya-dhumukmirr?
Nunhi nhe npuli yutany manutji natha
dholkum munathalilnydja, yurrununy nathil
payi dhu pyunhiyi magutji dhingam, bala
benyuryiny dhagur dhinganhanurnydja, payi
dhu dhawatthunna walpathirra, yutan dukit;.
37 Yo, nunhiyiny nhe nuli dholkumany marnutji
yan wangany, mak nula nhd borum manutji
natha, yurr benuryiny dhu punhi manutjinur
maly'thundja wiripun rumbalnydja, gunhi nayi
dhu marrtji nyuthandja bala. 3% God-Wagnarryun
guli nunhi rumbalnydja mala gurrupan yurr
bawalamirr, nyunhi nhaku npayi nuli ga djalthirr.

39 Ga balanyayi bili nunhi nhd mala bukmak
walpa nali ga nhina, balanya nhakun yolnu ga
warrakan' ga guya, yurr bukmakku nanaktja
mala limurruy ga rumbalnydja mala nunhi bar-
rkuwatjnha.

40 Bukmak nhd mala marrtji dhérra'-dharra
dhuwal nunhi garrwar djiwarryur, yunhiny
warrpam' rumbalmirr. Ga bukmak nha
mala pyunhi dhuwal munathanur rumbal,
nunhiny dhiyak banydji yan munathaw' wanaw,
ga bukmaknha nunhi rumbalnydja mala
barrkuwatjnha nhannu djiwarr'puywu wagpaw
gana rumbal ga dhiyak munathaw' wépaw
gdna yan rumbal. 41 Nayiny nunhi waluwnydja
rumbal yaka balanya nhakun nalindiwnydja,
ga payi nunhi nalindiw rumbal yaka balanya
nhakun ganyuwnydja mala, ga ganyu mala
nunhi ga gdna'-gana yan rumbal.

42 Yo biyakiyin dhu nunhi limurrunguny
yolnpuwnydja  walalay rumbal, nunhi

limurr dhu walpathiny beyurnydja yunhi
dhinganhayurnydja. Dhuwandja nunhi
rumbalnydja mala limurruy dhu balayi
munatha'yi, yurr dhipunurnydja dhu pyunhi
molunurnydja wiripun rumbal rur'yurr yutan,
punhi payi dhu biynyun yan buwayakthi.
43 Dhuwal yalpginy rumbal mala dhu
barrpa'thin, bala beguryiny dhu bonguy
namathin dhika, ga dédlthin. 44 Ga dholkum
warray walal dhu dhuwaliyi nunhi rumbal
munatha'wuynydja, balan dhu rulwandhun
munatha'lila, yurr rur'yundja nayi dhu
punhi wiripun walpamirra djiwarr'puynha
rumbal. Bili dhuwandja limurr ga yunhi nhina
dhiyalnydja munatha'wuyyu rumbalyu, ga
balanyayi bili yan ga djiwarr'puynydja rumbal
walnamirrnydja norrayi.

45 Bili djorray' ga nunha lakaram bitjan,
“Ndathilnydja payi npunhi God-Wayparryu
wanganynha yolyuny djama yolnyukuyal
yikuny Yadamnha® muka, yurr payi gan
walnany nayathanal dhiyal munathagur.” Ga
dhudinuny Yadam punhin punhi nayi Dhuyu
Birrimbirrnha walna-gurrupanamirra.

46 Ga payi pathil puli punhi purruguny
maly'thun munatha'wuy rumbal, ga yurrnha
nhakun nayiny dhu nunhi djiwarr'puynydja
walpamirrnydja maly'thun dhudi-yapalan.
47 Ga nurruguny nunhi yolyu yidku Yadamdja
nunhi payi God-Wanarryu pamarnamayurr
rumbal vyolngukuypal dhipungur munatha'nyur,

* 15:45 Adam

ga payiny pyunhi wiripuny Yadam, benura

yarrupthurr djiwarrgura rali. 48 Yo,
munatha'wuynydja dhuwal vyolyu rumbal
dhuwalanguwuy yan maly'thunawuy
munatha'wuy. Ga walalanpgun dhuwal

purikiwurrunygun yolyuw walalayy rumbal
d]1warr puynydja, balanya nhakun nayi pgunhi
npayi marrtjin rdli begura djiwarr'nura. 4° Yo,
ga dhuwal limurr ga dhiyalnydja nhina rumbal
dharagana yan nhakun munatha’, balanya
nhakun nayi nunhiyi munatha'wuy yolgu
Yadam. Ga punhalnydja yalalanumirrnydja
limurrnydja dhu rumbal djiwarr'puynha ga yan
nhina, balanyan nhakun nunhiyin dharananan
djiwarr'puynha yolyu.

50 Marr-yuwalknha parra nhumalan ga
dhuwandja lakaram, wiwa ga yapa walal.
Dhuwandja 1yunhi rumbal dhuwalaguwuy
banydji yan munatha'wuy. Yakan pnayi dhu
ga nunhi narakamirrnydja ga gulaymirrnydja
rumbal nhini nunhalnydja npunhi God-
Waynarrwalnydja romnur, bili yakan dhu
marrtji yunhi nula nhdny mala norra
buwayakkunhamirrnydja yalalany nunhalnydja
djiwarr'nurnydja, bili nunhaliyiny dhu nunhi
pula nhd malany walngan yan warrpam'nha
bitjanna bili dhu, yakan dhu buwayakthirr.
5152 Yo pdkun walal dhuwandja punhi
yuwalktja ga dharrpalnydja dhawu, parra
dhu lakaraman nhumalangal. Yaka limurr
dhu punhi bukmaktja dhiggu'-dhingun. Ga
balanyamirriynha bdy payi dhu dhudigun
yidaki dopthurr, bala limurr dhu yan

bukmaknha yan Garraywalanumirrnydja yolnu
walal rumbalnydja djambin, wiripuyuyin
dhika, bondin yan dhika bitjan nhakun pali
puli punhi manutji-danga’-danygawapthun.
Ga baynun limurr dhu nunhi buluny
dhinguy, ga djambiny limurr dhu nunhi
bukmaknha rumbalnydja yakayuwnha bulunjuw
dhinganharaw. 53 Limurruy dhu barrpany'
dhinganhawuynydja rumbal djambin dhika
wiripunuyin, nyunhi dhu baynun bulu dhinguy

ga Dbarrpa'yi. 5¢ Dhuwandja dhiyanuny
bala limurr ga rumbal nayatham yalngi ga
dhinganhamirr. Yurr vyalalanumirriynydja

limurr dhu maéarrany wiripun rumbal nunhi
dhu bdypun dhinguy. Bala yan nayi dhu
punhi pathilinunurnydja galimur dhuyuyur-
djorra'nmur dhéiruktja rumbalthin, nunhi nayi ga
wara bitjan gam,
“Dhinganhamirrnydja rom dhuwal bilin
buwayakthinan,
bili nanya djulkmaranala.
5 Dhinganhamirr rom, wanhan dhika nhunu
ganydjarrnydja.
Dhinnganhamirr rom wanha nhuyu dimirrnydja,
nunhi nhe nuli ganha
yolnuny walalany nayanu-midikumana?”

56 Dhinganhamirriwnydja romgu nuli ga
dhuwal ganydjarr-gurrupan dhuwurr-yatjthu
romdhu, ga nayiny nuli ga dhuwurr-yatjthuny
ganydjarr midrram Mawtjitjkalaganura Romyur.
57 Yurr limurrnydja ga dhuwal buku-wurrpan
God-Wanarrnhan, gunhi payi dhayunar
Garraynha Djesu-Christnha, mdrr limurrnydja

dhu ganydjarrnha mérram pyurukun nunhi
dhuwurr-yatjkun romgu djulkmaranharaw.
58 Marrkapmirr lundu walal narraku, dhéarriny
walal gi wundanarrnha yan, yakan nhumalany
dhu punhi wingil'maram nula nhaliynydja.
Biyak bili gi lay-layyurrnydja npunhilin bili yan
djdmanurnydja nhanukala Garraywala, bili nhe
marngi nyunhi nhannguny Garraywuny djdma
yaka warray waliwalinu.

16

Dhulyunu mundhurr God-Wanarrwu rrupiya

A collection for God's people

1 Corinthians 16.1-4
1 Yo dhuwandja parra nhumalay dhu

buku-ronanmaraman nunhinuwuynha nunhi
nhaltjan nhuma dhu ga rrupiyan mérram
gunga'yunaraw Garraywalanumirriwnha
yoljuw walalay wépga Djudiyapuywun™
mala. Ga djamany nhuma dhu ga nunhi
bitjan bili yan nhakun nhaltjan yparra nunhi
lakaram Garraywalanumirriw yolpuw walalay
wina Galatjiyapuywu™ walalan. 2 Ga bitjan
nhuma dhu ga punhi gam', Nhumany dhu
ga punhi bitjan bili yan ginan'maram
rrupiyany badatjtjunamiriwnha nhannuny
God-Wayarrwuny, balanyamirriynydja pyunhi
nhuma dhu lup'maranhamirrnydja buku-
pal'yvunarawnydja nhannu God-Wanarrwuny.
Nuli nhe dhu pyunhi yindiny méirram ga

* 1611 Judea * 16:1 Galatia

nheny dhu yindi yan ginay'maray. Ga
guli nhe nyumukuniny'tja maéarranal, nheny
nyumukuniny' yan ganar'marar, ga wiripuny
nhe dhu ga punhi yanan rulwandhunna.
Nuli nhuma dhu ga nunhi bitjandhiny
djdma, pyunhiyiny nhakun nhuma ga djdman
nhumalanguwuy nhuma nyumukuniny'kum,
marr nhumany dhu pyunhi yakan buluny
marram rrupiya balanyamirriynydja nunhi
parrany dhu buna nhumalar dhiyaliyiny.

3 Nunhi pnarra boynguyn buniny, nhumany
bonguy dhunupan mérragun malthunamir-
rinhan mala nhumalagguwuy, gadnharawnha
dhiyakiyin mundhurrwun rrupiyawnha, marr

walal dhu gigun balan Djurutjalamlila,”
marr narrany dhu muka yoranhawuy djorra’
djuy'yurr walalangal. 4 Ga puli nhuma
ga guyana parra dhu malthundja walalay
balayiny Djurutjalamlilnydja, nunhiyiny nhakun
manymaknha walal dhu narrakuny malthun.

Bol gan wanhalatjarr marrtjin

Paul's travel plans

1 Corinthians 16.5-12

5> Ga nhumalanguny narra dhu buni, bay
nathil narra dhu bala Matjataniyalil® makarrlil
wépalil bongun marrtji. ¢ Ga dhiyaliyiny narra
dhu nhumalangalnydja nhini méirr wiyinnha.
Mak narra dhu dhiyaliyiny nhumalangalnydja
nhini  dharratharramirriynha  waluy, ga
yan bili-i-i ga dhawar'yurr dhu, maérr

* 16:3 Jerusalem * 16:5 Macedonia

nhuma dhu parrany gunga'yurr muka,
punhi nhdkurr parra dhu bulu nhakun
marrtji. 7 Nuli nayi dhu nunhi Garrayyuny
parrany dhayunan nhumalangal, parrany
balany punhi yalalanumirra nhumalanhany
guwatjmul, mérr balan narra gi nunhi wiyinnha
nhini dhiyaliyiny nhumalangalnydja, yakan
guwarr'’kuwarryurrnydja. 8 Ga nhininy parra
dhu dhiyalnydja Yipatjatjtja,* ga yan bili-i-i
ga Bin'tikutjmirriynha® waluy. 9 Bili parra
ga nhdma yunhi manymak mirithirr yarraku
dhuwandja wéna pnarra dhu ga dhiyalnydja
djdma, yurr wiripuwurrnydja ga dhuwal yolnu'-
yulyu nhina buku-dol'mirra walal ynarrakuny.
10 Ga nuli dhu nunhi Dimithiny™ buna nhumalar
dhiyaliyi, gurrupul walal nhannyu manymak
yan gumurr-amathinyawuy. Nayiny dhuwali
balanya bili yan Garraywu djamamirr nhakun
dhuwal narra. 11 Djdga nhannu walal namatharn
yan, yaka walal nanya nyamir'yurrnydja nhénu,
yan walal nanya djuy'yurrnydja magayaynha
romdhuny marr payi dhu buluyi bonguy
roniyi rédli narrakal, bili parra ga dhuwal
gatjpu'yun nhannu royiyinyarawnydja, walal
rrambani yunhiwurr nunhi djdmamirr mala.
12 Ga wiripuny punhi limurruny wawa'mirrinu
Yapulitjtja® yéiku, nayiny nunhiyiny yolpu punhi
parrany nanya gan mirithin yan gunga'yurr,
payi balan nunhi marrtjinya muka nhumalangal
dhipali, walal nunhi wiripuwurr malthunamirr

* 16:8 Ephesus * 16:8 Pentecost © 16:10 Timothy * 16:12
Apollos



1 GORINLIL DHAWU (CORINTHIANS) 16:13cv1 GORINLIL DHAWU (CORINTHIANS) 16:17

mala. Yurr yaka nayipiny ga djalthirr payi
dhu marrtji nhumalangal dhiyaguny bala,
yurr yalalanumirriy payi dhu nula marrtjiny
nhumalangal dhipaliny, bdy nayi dhu nathil
amaramayunmirr.

Bolwu nayanu-rur'maranhamirr  dhdawu
malany

Paul's personal concern and greetings

1 Corinthians 16.13-24

13 Binga' yan gi  nhininy, marr-
nhirrpanminyawuynydja nhugu dhu ga
dharra wundaynarrnha yan. Yaka barrariny
pula yolkuny, dhérriny gi dalnha yan.
14 Bawalamirrinur yan nhiagur mala djamanur
milkuyy marr-yamathinyawuy. 15 Marngi
muka nhuma punhi dirramuw yakuw
Dhipanayaw™ ga gurrutumirriwnydja mala
nhanukalagaw, walal muka nyunhi purruguny
marr-yuwalkthin  Garraywuny  dhiyaliyiny
makarrqur wianangur yakungur Yikiyany.®
Walalanydja gan nunhi mirithin yan djama
God-Wayarrwalagumirriwnydja yolyu'-yulnuw
punhiliny wananur. Ga nhumalanhany
parra ga dhuwal wanan nhakun mirithirra,
marrkapmirr wdwa walal narraku. 16 Malthurr
yan walal marrtji yunhi balanyarawyiny
yolnpuw walalarn, ga dhikayi mala wiripuwurr
nunhi walal npuli ga rrambayni nhakun djama.
17 Narrany punhi mirithirr marr-namathirr

* 16:15 Stephanas * 16:15 Achaia

nhima Dhipanayanhany™ ga Butunatatjnhany™
ga Yatjikatjnhany,® bili walalnydja gan nunhi
nhinan dhiyalnydja narrakalnydja bitjarr yan
bili nhakun nhuma gan nhinan yarrakal.
18 Nayanu-laymaranal walal parrany gan,
bitjarr bili nhakun walal gan nhumalany
nayanu-laymaranal. Nhumany balay gi
dhuwal mirithin yan balanyawurrunhany
yolgu'-yulyuny buku-wurrupul. 19 Bukmakthu
nunhi  Garraywalanumirriy mala nunhi
walal ga nhina nunha makarrnur waganur
yiakunur Yétja,* djuy'yun walal ga nhumalar
marr-jamathinyawuy. Ga wiripuny manda
Guwilay® ga Biritjilay* ga bukmakthu
Garraywalangumirriy nunhi walal nuli ga
luy'maranhamirr buku-pal'yunaraw punbhili
mandangal waganur, walalnydja ga bitjandhi
bili yan djuy'yundhi marr-namathinyawuy
nhumalan Garraywal yakuynydja.

20 Ga bukmakthu Garraywal malthunamirriy
walal, ga djuy'yun nhumalayy  maérr-
namathinyawuy. Dhangi'yunmirr walal
Garraywal marr-namathinyaray.

21 Dhuwal nparra ga yikuny nhirrpan-
mirra pyarranhawuynhany 1parra dhipal
djorralilnydja, dhuwal gam', “Bol.”*

22 Dhuwal narra ga bukumirriyaman maéarr
payi dhu God-Waparryuny dhéa-gir'yunna yan
bawalamirrinhany yolpyuny, nunhi nayi ga

* 16:17 Stephanus * 16:17 Fortunatus  16:17 Achaicus

* 16:19 Asia T 16:19 Aquila © 16:19 Priscilla  16:21
Paul

yaka nhannu Garraywu maéarr-namathirr. Ga
wiripuny narra ga dhuwal wana bitjanna, “Go
Garray marrtjin ralin.”

23 Dhuwal narra ga bukumirriyamany marr
payi dhu Garraynydja Djesuny manutji-wuyun
muka nhumalanguny.

24 Ga marr-yamathirr narra ga dhuwal buk-
makku yan yolnuwnydja walalan) nunhi nhuma
Djesu-Christkalagumirrnydja mala.

